
MEÐAL EFNIS:

• Endurnýjaðar heimildir frá PFS á 4,
60 og 160 metrum

• Umsögn EMC-nefndar Í.R.A. til PFS

• Heimsókn TF3EIN í Radiomuseet í
Gautaborg

• Heimsókn TF3UA í höfuðstöðvar ARRL

• Keppnisdagatal febrúar–apríl 2013

Á DÖFINNI:

• Vetrardagskrá Í.R.A. heldur áfram

• Námskeið til amatörprófs hefst þann 12.
febrúar

• Næsti skilafrestur efnis í CQ TF sunnudaginn
28. mars

• Próf til amatörleyfis verður þann 4. maí

• Aðalfundur Í.R.A. 2013 laugardaginn 18. maí

Rit félagsins Íslenskir radíóamatörar

Félagsaðstaða Í.R.A. í Skeljanesi; SteppIR 3E Yagi loftnet TF3IRA í desembersól. Ljósmynd: TF3JB.

Hvað er amatör radíó?

Radíóamatörar eru þeir sem standast próf og fá leyfi
hjá yfirvöldum í hverju landi til þess að stunda
fjarskipti og hanna og smíða búnað til þeirra. Hér er
því ekki eingöngu um áhugamenn um fjarskipti að
ræða, heldur virka þátttakendur sem leggja stund á
fjarskiptin og í því liggur munurinn á „áhugamanni“
og „amatör“.

Amatörum er úthlutað alþjóðlegum kallmerkjum
sem þeir auðkenna sig með í fjarskiptum og hefjast
íslensk kallmerki á bókstöfunum TF.

Amatör radíó á sér fjölmargar hliðar. Tækni fjar-
skiptanna höfðar til margra, s.s. hönnun og gerð
senditækja, móttakara og loftneta, en radíóamatörar
hafa víða komið við sögu í þróun fjarskiptatækninnar.
Notaðar eru ýmsar aðferðir við fjarskiptin, s.s. tal,
mors, myndsendingar og stafrænar mótunaraðferðir.
Sumir státa af fjarskiptum kringum jarðkringluna
með einföldum heimasmíðuðum tækjum og sáralitlu
afli úr vasaljósarafhlöðum, meðan aðrir leggja metn-
að í öfluga senda og loftnet og ná árangri í alþjóð-
legum keppnum amatöra. Radíóamatörar hafa
hannað og smíðað gervihnetti sem endurvarpa send-
ingum milli landa og enn aðrir nota yfirborð tunglsins
til að spegla radíó-sendingum til fjarlægra heims-
hluta.

Þekking radíóamatöra á tækni og nýtingu skilyrða
í háloftunum til fjarskipta er ómetanleg auðlind og
hefur oft skipt sköpum í neyðartilvikum þegar hefð-
bundin fjarskiptakerfi hafa brugðist.

Félagið Íslenskir radíóamatörar

Félagið Íslenskir radíóamatörar, Í.R.A., var stofnað
þann 14. ágúst árið 1946. Félagið er landsfélag
radíóamatöra á Íslandi og hefur formlegt samstarf
við Póst og fjarskiptastofnun um málefni radíó-
amatörahreyfingarinnar hér á landi. Þá er Í.R.A.
félagi í alþjóðasamtökum radíóamatöra, IARU
(Region 1), og samtökum norrænna radíóamatöra,
NRAU.

Félagsfundir Í.R.A. eru einu sinni í viku, á
fimmtudagskvöldum kl. 20:00, og eru allir þeir sem
hafa áhuga á amatörradíói boðnir velkomnir.
Félagið er til húsa við Skeljanes í Skerjafirðinum í
Reykjavík og þar er einnig radíóstöð félagsins,
TF3IRA.

Staðsetning hússins er 64°07’33’’N, 21°56’58’’V.
„Maidenhead grid“ staðsetningin er HP94ad.
Leið 12 hjá Strætó hefur endastöð við húsið.

________________________________________

Stjórn Í.R.A. starfsárið 2012-2013 skipa:

Formaður: Jónas Bjarnason TF3JB
Varaform.: Andrés Þórarinsson TF3AM
Ritari: Sæmundur Þorsteinsson TF3UA
Gjaldkeri: Kjartan H. Bjarnason TF3BJ
Meðstj.: Benedikt Sveinsson TF3CY
Varamenn: Erling Guðnason TF3EE,

Sigurður Óskar Óskarsson TF2WIN
________________________________________

Öll bréf til Í.R.A. og QSL kort til safnsendinga
(QSL bureau) sendist á póstfang ÍRA:

Íslenskir radíóamatörar
Pósthólf 1058
121 Reykjavík
ira@ira.is — www.ira.is

_______________________________________

CQ TF er félagsrit ÍRA og hóf blaðið göngu sína
árið 1964.

Heiti blaðsins er fengið úr fjarskiptamáli radíó-
amatöra og útleggst sem „kall til allra íslenskra
radíóamatörstöðva“.

Megintilgangur CQ TF er að vera umræðu-
vettvangur og upplýsingamiðill ÍRA, samhliða wiki
vefsíðum félagsins.

Blaðið er að jafnaði gefið út 4 sinnum á ári, í
janúar, apríl, júlí og október. Blaðið er birt á spjall-
vef ÍRA sem pdf skjal.

Ritstjóri og ábyrgðarmaður CQ TF er
Kristinn Andersen, TF3KX.
Netfang: cqtf@ira.is
GSM: 825-8130

Kæru lesendur, félagar í ÍRA og aðrir áhugamenn um
radíó!

CQ TF kemur nú út á nýja árinu 2013 en ýmis góð
teikn eru á lofti fyrir áhugamálið okkar á því ári. Lík-
legt er að skilyrði á stuttbylgju til radíóviðskipta verði
með besta móti á árinu, við erum nú að nálgast há-
mark sólblettavirkninnar sem gengur í bylgjum eins
og menn þekkja og hefur oftast 11 ára langa lotu. Nú
er að nálgast hámark 24. lotu og gerist það væntan-
lega á allra næstu mánuðum eins og lesa má um á
bloggsíðu Ágústs H. Bjarnasonar, TF3OM á
http://agbjarn.blog.is. Þar kemur líka fram að svonefnd sól-
blettatala er miklu lægri núna en var við seinasta topp,
nú verður hún líklega um 70 en var 120 þá.

Félagið okkar starfar með miklum blóma og á bak-
síðunni finnið þið dagskrá fyrir seinni hluta vetrarins
þar sem bíður okkar fjöldi áhugaverðra kynninga,
myndasýninga og sófaviðburða í Skeljanesi. Einnig
hafa radíóamatörar að undanförnu fengið ný og
spennandi bönd og þar með alls kyns verkefni eins og
loftnetasmíð, smíði eða kaup á búnaði sem vinnur á
nýju böndunum eða aðlögun eldri búnaðar fyrir nýju
böndin. Svo er að kanna eiginleika þeirra til fjar-
skipta.

CQ TF kemur nú pappírslaust út í þriðja sinn.
Breytingin yfir í rafræna formið hefur ekki mælst illa
fyrir og hafa flestir tekið henni vel. Mun auðveldara
og ódýrara er að gefa út blað sem ekki þarf að prenta
og lesendur þurfa t.d. ekki að hafa áhyggjur af því að
týna blaðinu. Þessi þróun á sér stað víðar en hjá okkur,
nú hafa t.d. vinir okkar hjá EDR í Danmörku ákveðið
að gefa út OZ á rafrænu formi en óska eftir verulegri
greiðslu fyrir prentaða blaðið. Hægt er að fá spjald-
tölvur á vægu verði sem henta sérstaklega vel fyrir
lestur rafrænna blaða og er minni þeirra oftast svo
stórt að mörg hundruð blöð komast inn á eina tölvu.
Þar með hverfa líka ónotin í maganum þegar henda
þarf gömlum blöðum.

Í þessu eintaki CQ TF er grein frá formanni, TF3JB
þar sem hann lýsir helstu viðburðum sem hafa verið á
vegum félagsins á seinasta fjórðungi 2012. Þá birtum
við umsögn EMC nefndarinnar um nýtt staðlafrum-
varp um raflínufjarskipti. Raflínufjarskipti gætu orðið
mikil ógn við radíófjarskipti á lang-, mið- og stutt-

bylgjusviðunum. Skv. nýjustu fréttum tókst a.m.k. að
fresta því að frumvarpið yrði að evrópskum staðli og
er vonandi að svo verði aldrei. Þetta var m.a. að þakka
átaki radíóamatöra. Síðan koma lýsingar á ferðum
tveggja félaga til áhugaverðra staða í útlöndum og í
kjölfar þeirra sýnum við ykkur kynningarefni sem
TF3JB hefur tekið saman um félagið.

Eins og fyrr er sagt höfum við amatörar nú fengið
endurnýjaðar heimildir til næstu tveggja ára til að
nýta nokkur ný bönd til fjarskipta. TF3JB birti gott
yfirlit yfir þau í CQ TF, 1. tbl. 2011 bls. 24–26. Fyrst
ber að nefna 4 m bandið en þar höfum við víkjandi
leyfi á 70,0–70,200 MHz og 100 W. Þetta er ákaflega
spennandi band, eru t.d. DX-möguleikar þarna svip-
aðir og á 50 MHz? Gæti þetta band verið hentugra á
hálendi Íslands en 2 m bandið? Við þurfum að prófa
það til að fá svör. Heimildir á 60 m bandinu eru einnig
framlengdar, og megum við vera þar á 5,260–5,410
MHz með 100 W nú m.a. á PSK-31 tegund útgeislun-
ar. Mörg amatöratæki eru læst svo ekki er hægt að
senda á bandinu en oft er hægt að opna þau á einfald-
an hátt. Stjórn ÍRA hefur óskað eftir því að fá leyfi á
472–479 KHz sem er 630 m bandið og hefur verið
opnað amatörum víða um heim. Þetta band getur ver-
ið mjög spennandi í DX fyrir okkur enda verðum við
væntanlega eftirsóttir af nágrannaþjóðunum. Hugsan-
lega geta menn krækt sér í gömul skipatæki en þetta
band var mikið notað til sjós áður fyrr. Síðast en ekki
síst skal minnt á endurnýjaða heimild fyrir allt árið
2013 um að mega nýta 1850–1900 kHz í tilgreindum
alþjóðlegum keppnum. Á það skal bent að amatörar
eru víkjandi á öllum þessum böndum og verður hver
og einn að sækja sérstaklega um leyfi til Póst- og fjar-
skiptastofnunar áður en menn hefja sendingar þar.

73 de Sæmi, TF3UA

Ritstjóra- og aðstoðarmannsspjall

Sæmundur E. Þorsteinsson, TF3UA

Orðsending til félagsmanna!
Félagsmenn eru vinsamlegast beðnir um að lesa yfir
upplýsingar um þá sem skráðar eru í félagatali á heima-
síðu Í.R.A. á netinu og láta vita ef leiðrétta þarf heimilis-
fang eða tölvupóstfang. Einnig, láta vita ef tilvísun á
svæði á heimasíðu QRZ.COM vantar.

Upplýsingar má senda á Kjartan H. Bjarnason,
TF3BJ, gjaldkera Í.R.A. á: kjartan(hjá)skyggnir.is



Þessar línur eru ritaðar þegar vika er eftir af desem-
ber 2012 og þá eru liðnir um þrír mánuði frá síðustu
skrifum á þessum vettvangi. Margt áhugavert hefur
gerst í félagsstarfinu á þessum tíma og mun ég leitast
við að gera grein fyrir því helsta hér á eftir, að mestu í
tímaröð.

27. september – Sérstakur fimmtudagsfundur.

Vel heppnaður kynningarfundur nýrrar vetrardag-
skrár var haldinn í félagsaðstöðunni í Skeljanesi þann
27. september. Á fundinum var einnig opin málaskrá
þar sem í boði var að ræða félagsstarfið. Fram kom í
inngangi Jónasar Bjarnasonar, TF3JB, formanns, að
alls var 21 viðburður í boði á þessum fyrrihluta vetr-
ardagskrárinnar (á starfsárinu) sem hófst þann 27.
september og lauk þann 13. desember en alls komu 17
félagar að verkefninu undir stjórn Andrésar Þórarins-
sonar, TF3AM, varaformanns. Meðal nýjunga, var í
fyrsta skipti boðið upp á stöðupróf í morsi í umsjá
þeirra TF3SA og TF3SG. Annars voru í boði 7
fimmtudagserindi, 4 sunnudagsopnanir, 3 hraðnám-
skeið, árlegur flóamarkaður og sýning nýrrar DVD
heimildarmyndar frá DX-leiðangri, auk veglegs jóla-
kaffis félagsins þann 13. desember. TF3JB kynnti
dagskrána í fjarveru TF3AM sem staddur var erlend-
is. Kjartan H. Bjarnason, TF3BJ, gjaldkeri, stjórnaði
opinni málaskrá og kynnti stöðu mála með hliðsjón af
starfsáætlun stjórnar Í.R.A. Í framhaldi varð ágæt og
jákvæð umræða um félagsmálin. Þrátt fyrir hvassviðri
og rigningu mættu 32 félagar í Skeljanes þetta
fimmtudagskvöld.

27. september – Fjarskiptabúnaður.

Benedikt Guðnason, TF3TNT, stöðvarstjóri TF3IRA,
uppgötvaði bilun í sendi Kenwood TS–2000 sendi-
viðtækis félagsins. Ari Þórólfur Jóhannesson,
TF3ARI, var staddur í félagsaðstöðunni þetta kvöld
og töldu þeir Benedikt nokkuð víst, (eftir að stöðin
hafði verið opnuð og skoðuð) að líklega væri vanda-
málið bilun í knýstigi sendisins.

TF3ARI tók síðan að sér að gera við stöðina. Næsta
dag kom í ljós, að fyrsta greining þeirra félaga reyndist
rétt. Svo heppilega vildi til, að það tókst að afla íhluta í
stöðina innanlands – með aðstoð Róberts Harrys Jóns-
sonar, TF8TTY sem lét félaginu í té réttu hálfleiðarana.
Og í framhaldi, gat Ari gert við stöðina. Hann kom svo
með hana í hús í Skeljanesi á þann 25. október og fór
þá fram viðamikil prófun á HF, VHF og UHF sem
TS–2000 stóðst með prýði. Stjórn Í.R.A. þakkar þeim
TF3ARI og TF8TTY fyrir að koma stöðinni í lag á ný.

29. september – SteppIR dagur.

Laugardaginn 29. september mætti hópur vaskra
manna í Skeljanes að morgni dags. Á dagskrá voru
eftirtalin verkefni:
• Að skipta út festingu SteppIR 3E Yagi loftnetsins

við rörið á turninum (e. boom to mast) fyrir nýja
frá framleiðandanum, sem sérstaklega er gerð
fyrir erfiðar veðuraðstæður.

• Að yfirfara samsetningar á bómu loftnetsins til að
lagfæra sig/halla á “reflector" stakinu.

• Að vatnsverja tengingar á AlfaSpid RAK rótor
loftnetsins, en frá þeim hafði verið gengið til
bráðabirgða í júlí s.l.

• Að festa snúru í ónotaða talíu efst í turninum sem
notuð verður fyrir uppsetningu loftneta vegna til-
rauna á lægri tíðnunum í þágu félagsstöðvarinnar.

Frá formanni …

Jónas Bjarnason, TF3JB.

Formaður, TF3JB, kynnti vetrardagskrána fyrir september–
desember í Skeljanesi þann 27. september. Ljósmynd: TF3LMN.

Séð inn í verk Kenwood TS-2000
stöðvar félagsins.



Verkefni dagsins gengu samkvæmt áætlun og í svölu
veðri en kyrru, tókst að ljúka ofangreindum verkefn-
um. Síðdegis var það samdóma álit viðstaddra, að
SteppIR 3E Yagi loftnet félagsins væri „klárt“ fyrir vá-
lynd veður komandi vetrar. Verkefnið var unnið undir
faglegri verkstjórn Benedikts Guðnasonar, TF3TNT,
stöðvarstjóra TF3IRA. Aðrir sem hjálpuðu til, voru
Sigurður R. Jakobsson TF3CW, Baldvin Þórarinsson
TF3–Ø33 og Jónas Bjarnason TF3JB.

29.–30. september – CQ WW RTTY keppnin.

Þrjár íslenskar stöðvar skiluðu gögnum til keppnis-
nefndar CQ tímaritsins vegna þátttöku í CQ World-
Wide DX RTTY keppninni, sem haldin var helgina
29.–30. september. Bráðabirgðaniðurstöður (e. clai-
med scores) hafa síðan verið birtar á heimasíðu
keppnisnefndar. Samkvæmt þeim, náð TF2RR 12.
sæti yfir Evrópu og 14. sæti yfir heiminn í sínum
keppnisflokki. Að baki þessum árangri voru 3.040

QSO og 3,805,097 heildarstig. Þetta er glæsilegur
árangur þegar tekið er tillit til þess hve skilyrði versn-
uðu síðari dag keppninnar sem endaði með því, að
hópurinn ákvað að ljúka þátttöku síðdegis þann dag.
Þrátt fyrir allt, er þetta líklega besti árangur sem náðst
hefur frá TF stöð í alþjóðlegri RTTY keppni hingað
til, enda skilyrðin afar góð fyrri daginn. Unnið var frá
vel útbúinni stöð TF2LL, í Borgarfirði. TF2RR
keppti í „fleirmenningsflokki/einn-sendir/öll-bönd/
hámarksafl-aðstoð“. TF2RR (og TF3RR) eru kall-
merki Radíóklúbbsins radíó refir. Klúbbfélagar eru:
Ársæll Óskarsson TF3AO, Georg Magnússon
TF2LL, Guðmundur Ingi Hjálmtýsson TF3IG, Har-
aldur Þórðarson TF3HP og Jón Gunnar Harðarson
TF3PPN, auk Andrésar Þórarinssonar TF3AM, sem
nýlega gekk til liðs við refina.

TF3G skilaði einnig gögnum til keppnisnefndar, en
Gísli keppti í „einmenningsflokki/einn sendir/öll bönd/
lágafl“. Hann hafði alls 21.483 heildarstig. Þá skilaði
TF8SM samanburðargögnum (e. check-log) til
keppnisnefndar.

1. október – Starfshópur um neyðarfjarskipti.

Fyrsti fundur starfshóps, sem skipaður var af stjórn
Í.R.A. þann 17. september, til að gera tillögur um
neyðarfjarskiptastefnu félagsins, var haldinn í Skelja-
nesi þann 1. október. Fundinn sátu: Jón Þóroddur
Jónsson, TF3JA, neyðarfjarskiptastjóri Í.R.A. og for-
maður starfshópsins; Sigurður Óskar Óskarsson,
TF3WIN, fulltrúi stjórnar; Henry Arnar Hálfdánar-
son, TF3HRY; Jón Svavarsson, TF3LMN; og Jónas
Friðgeirsson, TF3JF. Ari Þórólfur Jóhannesson,
TF3ARI, er einnig í starfshópnum, en var fjarstaddur

Turninn felldur og unnið að undirbúningi þess að skipta út "boom
to mast" festingunni. Ljósmynd: TF3JB.

Baldvin Þórarinsson TF3–Ø33, Benedikt Guðnason TF3TNT
og Sigurður R. Jakobsson TF3CW. Ljósmynd: TF3JB.

Ársæll, TF3AO Georg, TF2LL Andrés, TF3AM

Haraldur, TF3HP Guðm. Ingi, TF3IG Jón Gunnar TF3PPN



vegna vinnu. Jónas Bjarnason, TF3JB, formaður
Í.R.A. sat fundinn. Fram kom m.a. í inngangsorðum
formanns, að stjórn félagsins væntir mikils af störfum
hópsins og óskaði hann viðstöddum góðs gengis í
vinnu sinni.

4. október – VHF leikar og TF útileikar.

Guðmundur Löve, TF3GL, umsjónarmaður VHF
leikanna 2012 og Bjarni Sverrisson, TF3GB, umsjón-
armaður TF útileikanna 2012, tilkynntu um úrslit í
hvorum viðburði fyrir sig í félagsaðstöðunni í Skelja-
nesi, fimmtudaginn 4. október. Sigurvegarar voru
með afgerandi yfirburði í báðum leikum, annars vegar
Ólafur B. Ólafsson, TF3ML, í VHF leikunum og hins
vegar Vilhjálmur Þór Kjartansson, TF3DX, í TF úti-
leikunum. Fram kom hjá TF3GL, að þátttakan í VHF
leikunum hafi farið fram á fimm mismunandi tíðni-
sviðum, þ.e. 50 MHz, 70 MHz, 144 MHz, 430 MHz
og 1,2 GHz. Hann sýndi áhugaverðar glærur með
upplýsingum úr leikunum, m.a. yfirlit yfir sambönd
þar sem fjarlægð var mest á milli stöðva. Guðmundur
sagði, að þátttakan sýndi að VHF leikarnir væru
komnir til að vera. TF3GB ræddi m.a. um reglur úti-
leikanna og ábendingar um hugsanlegar breytingar á
þeim. Fram kom hjá þeim félögum, að hvora helgi
fyrir sig hafi alls 16 leyfishafar verið QRV, þótt heldur

færri hafi skilað inn dagbókum. Kvöldið var vel
heppnað og mættu alls 26 félagsmenn í Skeljanes.

4. október – Ljósmyndir í sal.

Að fenginni samþykkt stjórnar, tók Sigurbjörn Þór
„Doddi“ Bjarnason, TF3SB sig til þann 4. október og
tók niður svart/hvítu ljósmyndir félagsins í fundar-
salnum í félagsaðstöðunni. Doddi hafði komist yfir

CQ TF janúar 2013 6

Fyrsti fundur í starfshópi um neyðarfjarskipti
var haldinn þann 1. október í Skeljanesi.
TF3HRY, TF3JA formaður og TF2WIN.

Á myndina vantar aðra nefndarmenn, þá
TF3LMN og TF3JF, auk TF3ARI sem var
fjarverandi vegna vinnu. Ljósmynd: TF3JB.

TF3GL kynnti niðurstöður fyrstu VHF leikanna í Skeljanesi 4.
október, en TF3ML varð afgerandi sigurvegari þeirra. Ljósmynd:
TF3LMN.

Bjarni Sverrisson TF3GB kynnti úrslit í 32. TF útileikunum 2012
í Skeljanesi þann 4. október. Á myndinni afhendir hann Vilhjálmi
Þór Kjartanssyni TF3DX, sigurvegaranum 2012, ágrafinn
verðlaunaskjöld. Ljósmynd: TF3LMN.

Myndin er af Sigrúnu Gísladóttur TF3YL (sk) við stöð þeirra
TF3HS (sk) og er ein þeirra mynda sem vísað er til í textanum.
Ljósmynd: TF3KM (sk).



góðan skanna og gerði félaginu þann greiða, að
skanna myndirnar á tölvutækt form. Í framhaldi af
þessu ágæta frumkvæði, var farið með myndirnar á
innrömmunar-verkstæði til endurupplímingar, þar
sem upplíming þeirra var gerð fyrir u.þ.b. 3 árum, en
var byrjuð að gefa sig á sumum þeirra. Þann 16. nóv-
ember voru myndirnar loks tilbúnar og hengdar upp á
ný í Skeljanesi. Nokkru áður hafði Doddi afhent
stjórn félagsins CD disk með fyrrgreindum myndun-
um á rafrænu formi. Viðgerð á myndunum var gerð
án útlagðs kostnaðar úr félagssjóði.

6. október – Krossbandstilraun.

Kenwood TKR–750 endurvarpi félagsins sem nýttur
var sem TF8RPH á Garðskaga, var fluttur þann 9.
september í Bláfjöll og settur þar upp sem TF1RPB
(og þar með skipt út fyrir Zodiac endurvarpann sem
varð fyrir eldingu). Í því augnamiði að nýta aðstöðuna
á Garðskaga til tilrauna uns nýr endurvarpi verður
settur þar upp, fóru þeir Ari Þórólfur Jóhannesson,
TF3ARI og Sigurður Smári Hreinsson, TF8SM þang-
að þann 6. október og tengdu Kenwood TM–D700A
VHF/UHF sendi-/móttökustöð við sambyggt
VHF/UHF loftnet félagsins þar á staðnum. Frá þeim
tíma hefur stöðin unnið frá Garðskaga sem krossband
endurvarpi í tengslum við TF1RPB í Bláfjöllum.
Þetta þýðir, að þegar merki er sent út á tíðninni
434.500 MHz er það áframsent á tíðninni 145.150
MHz (frá Garðskaga) sem opnar viðtæki TF1RPB í
Bláfjöllum og sendir merkið út á 145.750 MHz. Að
sama skapi, þegar merki er sent inn á TF1RPB er tek-
ið við því á Garðskaga og sent út á tíðninni 434.500
MHz. Í báðum tilvikum er notuð CTCSS tónkóðun á
88,5 Hz við sendingar FM merkjanna. Hægt er að
hlusta á fjarskiptin á þessum tíðnum þótt stöð eða við-
tæki sé ekki búið tónkóðun. Þessi uppsetning verður í
gangi um óákveðinn tíma í tilraunaskyni. Sem dæmi
um notagildi, hefur komið í ljós að þar sem gengur illa
að ná í TF1RPB (t.d. með handstöð í Mosfellsbæ)

gengur mjög vel að ná sambandi við stöðina á
434.500 MHz á Garðskaga. Það sama á við, t.d. um
marga staði í Hvalfirði og frá Kleifarvatni sem eru
„dauð“ svæði gagnvart TF1RPB en „opin“ aðgangs
fyrir TF8RPH á Garðskagavita. Það er TF3ARI sem
lánar stöðina og TF8SM sem lánar aflgjafann. Líkt og
áður segir, er um að ræða tilraunaverkefni í takmark-
aðan tíma.

6. október – Námskeið TF3DX.

Laugardaginn 6. október mætti Vilhjálmur Þór Kjart-
ansson, TF3DX, með hraðnámskeið (sýnikennslu) í
Skeljanes fyrir félagsmenn sem vildu fræðast um loft-
netsgreininn MFJ-269. Vilhjálmur Þór hóf dagskrána á
vel fram settum fræðilegum inngangi. Hann svaraði

síðan spurningum viðstaddra og þegar kom að því að
sýna notkun MFJ-269 loftnetsgreinisins, voru allir við-
staddir með á getu tækisins, ekki síst þeir sem eiga eins
mælitæki og mættu með þau á staðinn. Fram kom, að
það eru ótrúlega fjölbreyttar mælingar sem má gera
með þessu mælitæki. Námskeiðið hófst stundvíslega
kl. 10 árdegis og lauk laust laust eftir kl. 13. Alls mættu
10 félagar í Skeljanes þennan laugardagsmorgun.

Allmargir félagsmenn eiga
mælitæki af þessu tagi. Í.R.A.
festi kaup á nýjum MFJ-269
loftnetsgreini í byrjun árs
2011, sem vinnur á tíðnisvið-
inu frá 1.8 MHz til 170 MHz
annars vegar, og tíðnisviðinu
415 MHz til 470 MHz, hins
vegar. Tækið hefur frá þeim
tíma verið til útleigu til
félagsmanna. Leigutíminn er
ein vika hverju sinni (þ.e. frá
fimmtudegi til fimmtudags)

Mynd af Workman UVS-300 loftneti félagsins á Garðskaga.
Ljósmynd: TF8SM.

„Þetta var eins og besta einkakennsla“ sagði Guðmundur Ingi
Hjálmtýsson TF3IG og var mjög ánægður. Ljósmynd: TF3JB.

Framhlið MFJ-269
HF/VHF/UHF greinisins.



og er innheimt þúsund króna gjald fyrir hverja leigu.
Tækið er afhent í sérstakri tösku ásamt 12 volta afl-
gjafa. Því fylgir handbók (á ensku), millistykki til að
breyta N-tengi í PL-259, ásamt kapli með BNC-tengi
fyrir aðrar mælingar.

MFJ-269 er með innbyggðum rafhlöðum en getur
einnig tengst utanáliggjandi 12 volta aflgjafa. Tækið
hefur m.a. stillanlegan sveifluvaka , tíðniteljara og
sérhæfða örtölvu til mælinga. Með tækinu má gera
margvíslegar mælingar á loftnetum og RF sýndarvið-
námi, þ.á.m. að mæla fjarlægð á línu til skamm-
hleypts eða opins enda, töp í kóax fæðilínum og til
mælinga á standandi bylgjum. Tækið er hannað til

greiningar á 50 � loftnetum og fæðilínum, en mælir

hvaða sýndarviðnámsgildi sem er á bilinu 5–600 ��

11. október – OY1GT í Skeljanesi.

Góður gestur heimsótti félagsaðstöðu Í.R.A. í Skelja-
nesi fimmtudaginn 11. október. Það var Gunnar
Toftegaard, OY1GT, varaformaður færeyskra radíó-
amatöra, FRA. Gunnar var hér á landi við vinnu til
áramóta og heimsótti félagsaðstöðuna í Skeljanesi á
fimmtudagskvöldum þann tíma. Þess má geta, að
hann hefur með höndum tengsl FRA við IARU Svæðí
1, NRAU og færeysku Póst- og fjarskiptastofnunina.

11. október – Fjarskiptadagbækur.

Svo háttar til í fjarskiptaherbergi félagsins, að við
bæði fjarskiptaborð eru staðsettar PC tölvur með
tölvutækum dagbókarforritum. Það kemur þó fyrir, að
dagbókarforritin eru stundum ekki notuð þegar QSO
eru höfð frá félagsstöðinni. Það getur stafað af því að
menn kunni ekki á forritin eða gleymi (mjög sjald-
gæft) að skrá upplýsingar vegna sambanda frá stöð-
inni. Oftast er skýringin líklega sú, að menn hafa
ætlað að hafa 1–2 sambönd en fengið á sig kös (e.

pile-up) og skráð upplýsingarnar niður í gulu riss-
blokkirnar (við stöðvarnar) og hafa trúlega ætlað að
slá þær inn í tölvuforritin seinna. Að tillögu Mathíasar
Hagvaag, TF3-Ø35 og í samráði við Benedikt Guðna-
son, TF3TNT, stöðvarstjóra, var ákveðið að fara af
stað með takmarkaða framleiðslu á pappírsdagbókum
til reynslu fyrir TF3IRA. Í september voru hannaðir
og framleiddir loggar í stærðinni A4 og prentaðir á
100 gr. pappír. Loggarnir eru 30 bls. að stærð og var
sett gegnsætt plast á framhlið og stíft pappaspjald í
bakið með svörtum stálgormi. Dagbókunum var síðan
komið fyrir á fjarskiptaborðum TF3IRA þann 11.
október. Að sögn Mathíasar, er þegar komin mjög góð
reynsla á þetta fyrirkomulag (en þeir eru staðsettir við
hvora stöð). Hann segir, að ekki leiki vafi á því að öll-
um QSO’um sé nú haldið til haga, sem eðlilega er
mjög áríðandi þegar kemur að því að svara óskum um
staðfestingar frá innlendum sem erlendum leyfishöf-
um. Jónas Bjarnason, TF3JB, tók að sér að hanna dag-
bækurnar og var kostnaður við framleiðslu þeirra án
aðkomu félagssjóðs sem ekki þurfti að leggja fé til
verkefnisins.

13. október – Stöðutaka í morsi.

Stöðutaka í morsi fór fram í Skeljanesi þann 13. októ-
ber. Stefán Arndal, TF3SA og Guðmundur Sveinsson,
TF3SG, stóðu fyrir viðburðinum. Fyrirkomulag var
þannig, að fyrst voru upphitunaræfingar og var boðið
upp á texta í fimm stafa „grúppum“ annars vegar og á
mæltu máli hins vegar. Menn gátu valið um að slá
móttekinn texta inn á lyklaborð tölvu eða að skrá nið-

Gunnar Toftegaard, OY1GT og Sigurbjörn Þór Bjarnason TF3SB
í Skeljanesi 11. október. Ljósmynd: TF3JB.

Fjarskiptadagbækurnar eru merktar TF3IRA. Ljósmynd: TF3JB.

Fyrir stöðutöku í morsi í Skeljanesi þann 13. október; TF3JA og
TF3SA.



ur á pappír. Þá var val um að hlusta á sendingarnar í
gegnum hátalara eða í gegnum heyrnartól og komu
sumir með eigin heyrnartól. Stöðutakan var þannig
„klæðskerasaumuð“ fyrir sérhvern þátttakanda og
fékk hver og einn nægan tíma (einkatíma) til að átta
sig á eigin getu (með prófunum) í samráði við Stefán,
sem hefur áratuga reynslu af morskennslu. Dagurinn
var sérlega vel heppnaður og er ráðgert að endurtaka
viðburðinn eftir áramót. Frá og með næstu stöðutöku,
er hugmyndin að bjóða upp á sameiginlega stöðutöku
á mismunandi sendingarhraða. Þá munu menn eiga
val um að skila inn úrlausnum og mun Stefán þá gefa
einkunnir.

13.–14. október – SAC SSB keppnin.

Tvær íslenskar stöðvar skiluðu gögnum til keppnis-
nefndar SAC vegna þátttöku í Scandinavian Activity
Contest (SAC) SSB keppninni helgina 13.–14. októ-
ber. Niðurstöður hafa síðan verið birtar á heimasíðu
keppnisnefndar. Samkvæmt þeim, náði TF3W 16.
sæti og TF2LL 57. í Norðurlandariðli. Báðar stöðvar
kepptu í sama keppnisflokki, „einmenningsflokki/öll-
bönd/háafl“. Sigurður R. Jakobsson, TF3CW (sem
virkjaði TF3W) hafði alls 1.017 sambönd og 282.852
heildarpunkta. Georg Magnússon, TF2LL, hafði alls
416 sambönd og 51.948 heildarpunkta. Þessar niður-
stöður náðust, þrátt fyrir óvanalega erfið skilyrði.
Mestan hluta keppnistímans stóð „aurora“ gildið t.d. í
10 og K-gildið í rúmlega 6, en vísun yfir 5 er flokkuð
sem segulstormur.

Mjög vel var staðið að undirbúningi keppninnar frá
félagsstöðinni sem tók meira og minna alla vikuna
fyrir keppni. Auk SteppIR 3E Yagi loftnets félagsins á
14 MHz, 21 MHz og 28 MHz, munaði mest um fær-
anlegt fjarskiptavirki Ólafs B. Ólafssonar, TF3ML,
sem hann flutti í Skeljanes á fimmtudag (fyrir
keppni). Ólafur setti upp OptiBeam OB-5 einsbands-
loftnet sitt á færanlega turninn, en það er 5 staka Yagi

á 14 MHz með 15,7 dBi ávinning. Loftnetið hefur
15,1 metra langa bómu og er nær 90 kg að þyngd (eftir
styrkingar). Á föstudagsmorgun flutti Sigurður síðan
skotbómukrana í Skeljanes. Hann var útbúinn með
Cushcraft 2 staka Yagi loftneti á 7 MHz, sem er í eigu
Sigurðar. Síðar sama dag var sett upp Fritzel V-loftnet
á hvolfi (í eigu Ólafs) fyrir 3,7 MHz, en ekki þurfti að
hugsa um 160 metrana, þar sem SAC keppnirnar fara
ekki fram á því bandi.

16. október – Starfshópur um fjaraðgang.

Fyrsti fundur starfshóps sem skipaður var af stjórn
Í.R.A. þann 17. sepember til að gera tillögur um
stefnumótun félagsins um fjaraðgang að teknu tilliti
til alþjóðlegrar leiðsagnar sem er til mótunar um þess-

ar mundir, var haldinn í Reykjavík þann 16. október.

Fundinn sátu: Yngvi Harðarson, TF3Y, formaður
starfshópsins (kjörinn til embættis á fundinum);
Kristján Benediktsson, TF3KB og Vilhjálmur Þór
Kjartansson, TF3DX. Jónas Bjarnason, TF3JB, for-
maður Í.R.A. sat fundinn sem gestur og kom m.a.
fram í inngangsorðum hans, að vegna eðlis verkefnis-
ins, er starfshópnum ekki settar sérstakar tímaskorður
í vinnu sinni, en jákvætt er að hann annist kynningu á
umfjöllunarefni sínu á vetrardagskrá félagsins í apr-
íl/maí 2013. Formaður gat þess að lokum, að stjórn fé-
lagsins vænti mikils af störfum hópsins og óskaði
hann viðstöddum góðs gengis í vinnu sinni.

16. október – Butternut HF6V uppsetning.

Sigurður R. Jakobsson, TF3CW, færði félaginu að
gjöf þann 16. október, Butternut HF6V 6 banda stang-
arloftnet fyrir 80, 40, 30, 20, 15 og 10 metra böndin.
Loftnetið er sem nýtt en hafði verið í notkun um eins
árs skeið við heimastöð Sigurðar. Loftnetið var sett
upp laugardaginn 20. október og annaðist Sigurður
uppsetninguna með aðstoð Baldvins Þórarinssonar,

Sigurður R. Jakobsson TF3CW við stjórnvölinn á TF3W í SAC
SSB keppninni laugardaginn 13. október. Ljósmynd: TF3SA.

Frá fyrsta fundi starfshóps Í.R.A. um fjaraðgang. Frá vinstri:
Kristján Benediktsson TF3KB, Yngvi Harðarson TF3Y formaður
starfshópsins, Jónas Bjarnason TF3JB (gestur á fundinum) og
Vilhjálmur Þór Kjartansson TF3DX. Ljósmynd: Sölvi Tryggvason.



TF3-Ø33. Nýja loftnetið hefur þegar verið tekið í
notkun fyrir TF3IRA í stað eldra stangarloftnets sem
tekið var niður vegna bilunar.

18. október – Fimmtudagserindi TF3ML.

Erindi Ólafs Björns Ólafssonar, TF3ML. Ólafur fjall-
aði um verkefnið að smíða færanlegt fjarskiptavirki
þann 18. október. Samantekt hans var skilmerkilega
flutt og fróðleg og leiddi hann viðstadda í líflegri frá-
sögn í gegnum verkefnið, sem var að festa kaup á,
innrétta og útbúa 12 tonna vöruflutningabifreið sem
færanlegt fjarskiptarými. Ólafur skýrði jafnframt,
hvernig hann náði að kaupa sérbúinn 4 tonna vagn
sem er tengdur aftan í vörubifreiðina með áföstum
turni, sem hækka má í allt að 28 metra hæð. Hönnun
fjarskiptavirkisins, þ.m.t. innrétting kassa vörubif-
reiðarinnar og breytingar á loftnetsvagni, tóku tæpt ár.
Fjarskiptavirkið var síðan tekið í notkun um páskana

2012. Á þeim tíma sem síðan er liðinn, hefur Ólafur
farið í 10 leiðangra á bifreiðinni, á jafn ólíka staði og
upp á Bolafjall við Bolungavík til Stórhöfða í Vest-
mannaeyjum og Hafnar í Hornafirði. Í erindinu kom
fram, að fjárhagsáætlun fyrir verkefnið var í upphafi
20 milljónir króna. Tæplega þrír tugir félagsmanna
mættu í félagsaðstöðuna í Skeljanesi þetta
fimmtudagskvöld.

20. október – Námskeið TF3ARI og TF3TNT.

Ari Þórólfur Jóhannesson, TF3ARI og Benedikt
Guðnason, TF3TNT, leiðbeindu og voru með sýni-
kennslu á hraðnámskeiði í Skeljanesi þann 20. októ-
ber í fjarskiptum um gervitungl radíóamatöra frá
TF3IRA. Viðburðurinn var afar fróðlegur og vel
heppnaður, þrátt fyrir nokkra byrjunarörðugleika. Fé-
lagsstöðin er mjög vel búin til þessara fjarskipta sem
sýndi sig í þeim samböndum sem höfð voru. Ekki
reyndist unnt að keyra Nova „tracking“ forritið sem
keypt var fyrir stöðina í haust, en fram kom hjá leið-
beinendum að menn þurfi tíma til að kynna sér eigin-
leika þess.

20. október – Turneiningar færðar.

Guðmundur Sveinsson, TF3SG, vann þarft verk dag-
ana 18.–20. október, þegar hann sá um færslu turnein-
inga sem voru geymdar á milli hússins í Skeljanesi og
bárujárnsveggjarins við götuna. Um er að ræða ein-
ingar sem þeir TF3CY, TF3FIN og TF3SG sóttu fyrir
félagið á Rjúpnahæð í Kópavogi þann 7. júní í sumar.
Aðkallandi var orðið að færa einingarnar og fór Guð-
mundur því í verkefnið af krafti. Því var að mestu lok-
ið laugardaginn 20. október. Baldvin Þórarinsson,
TF3-Ø33, kom til aðstoðar síðasta daginn.

21. október – Flóamarkaður 2012.

Árlegur flóamarkaður Í.R.A. var haldinn í félagsað-
stöðunni í Skeljanesi sunnudaginn 21. október. Met-

TF3-Ø33 og TF3CW ganga frá festingu nýja Butternut HF6V
loftnetsins í Skeljanesi 15. október. Ljósmynd: TF3JB.

Ólafur B. Ólafsson TF3ML flutti áhugavert erindi í félagsaðstöð-
unni í Skeljanesi þann 18. október. Ljósmynd: TF3JB.

TF3ARI og TF3TNT leiðbeindu og voru með sýnikennslu á hrað-
námskeiði í gervihnattafjarskiptum í Skeljanesi 20. október.
Ljósmynd: TF3JB.



aðsókn var, en alls komu 46 félagar og gestir á
staðinn. Húsið var opið frá 12 á hádegi til kl. 16.
Framboð af söluvörum var mjög gott, m.a. Kenwood
TS-140S HF stöð með PS-430 aflgjafa, Yaesu FT-847
HF/VHF/UHF stöð með FT-20 loftnetsaðlögunarrás,
Yaesu FT-900 HF stöð, Yaesu FT-107M HF stöð með
FV-107 [utanáliggjandi] VFO, FP-107E sambyggð-
um aflgjafa/ hátalara og FC-107 sambyggðri loftnets-

aðlögunarrás/loftnetaskipti, nokkrar Yaesu FT-180A
HF stöðvar og Yaesu FTC-1525A VHF stöðvar, Ya-
esu FRG-7000 viðtæki, Alinco DM-330MVT 30A
aflgjafi, mikið magn eldri VHF og UHF stöðva,
smíðaefni, íhlutir, kassar til smíða, mælitæki og
margs konar aukahlutir (m.a. frá MFJ og Yaesu), auk
loftneta fyrir HF, VHF og UHF böndin frá Diamond,
M2, Cushcraft og WiMO. Þá var ágætt framboð af
tölvum, lyklaborðum og LCD tölvuskjáir. Hápunktur
dagsins var uppboð á dýrari hlutum og búnaði sem
haldið var stundvíslega kl. 14 og annaðist Vilhjálmur

Í. Sigurjónsson, TF3VS, það af einskærri snilld. Alls
voru 15 „númer“ á uppboðinu og sala með ágætum.
Óhætt er að fullyrða að þeir sem gerðu viðskipti á
flóamarkaðnum að þessi sinni hafi, undantekningar-
laust, gert mjög góð kaup og sumir reyfarakaup.

25. október – Fimmtudagserindi TF3UA.

Erindi Sæmundar E. Þorsteinssonar, TF3UA. Sæ-
mundur fjallaði um fæðilínur. Farið var yfir mismun-
andi gerðir lína, standbylgjur og margt fleira.
Fæðilínur eru annars jöfnum höndum kallaðar flutn-

TF3VS handleikur uppboðshlut sem færri fengu en vildu.
Ljósmynd: TF3LMN.

TF3ZE skoðar Yaesu FT-847 HF/VHF/UHF stöð og Yaesu FC-20
loftnetsaðlögunarrás sem fylgdi með.

TF2WIN var ánægður með tölvukaupi.

Líf og fjör á flóamarkaði: TF3RF, TF3VS, TF3S, TF3-Ø35, TF3SA og TF3CY virða fyrir sér tækin.

Sæmundur E. Þorsteinsson TF3UA flutti erindi í Skeljanesi 25.
október. Ljósmynd: TF3LMN.



ingslínur og flytja afl (merki) á milli sendis og loft-
nets, yfirleitt í báðar áttir. Að sögn Sæmundar, þykja
flutningslínur lítt áhugaverðar þegar bylgjulengdin er
miklu lengri en línan sjálf. Alls mættu 25 félagsmenn
í Skeljanes þetta fimmtudagskvöld. Glærur sem
fylgdu erindinu voru settar inn á heimasíðu félagsins
þann 30. október.

25. október – YL2TW í Skeljanesi.

Góður gestur heimsótti félagsaðstöðu Í.R.A. í Skelja-
nesi þann 25. október. Það var Ingus, YL2TW frá
Lettlandi. Hann var í stuttri heimsókn hér á landi. Ing-
us fékk sitt fyrsta leyfi 14 ára gamall 1985. Fyrsta
kallmerki hans var UQ2GTW en það breyttist 1991 í
YL2TW. Hann hefur mikinn áhuga á alþjóðlegum
keppnum og notar kallmerkið YL9T til keppnisþátt-
töku, aðallega frá sumarhúsi sínu sem er staðsett utan
þéttbýlis þar sem hann hefur m.a. nokkur Beverage
loftnet.

27.–28. október – CQ WW SSB keppnin.

Sjö íslenskar stöðvar skiluðu gögnum til keppnis-
nefndar CQ tímaritsins vegna þátttöku í SSB hluta
CQ World-Wide DX keppninnar sem haldin var helg-
ina 27.–28. október. Bráðabirgðaniðurstöður (e. clai-
med scores) hafa síðan verið birtar á heimasíðu
keppnisnefndar. Samkvæmt þeim, náði Sigurður R.

Jakobsson, TF3CW, 1. sæti – gullverðlaunum – yfir
Evrópu og 2. sæti – silfurverðlaunum – yfir heiminn.
Sigurður keppti í „einmenningsflokki/14–MHz/há-
marksafli“. Hann náði að þessu sinni alls 4.336 sam-
böndum m.v. 33 klst. viðveru samanborið við alls
3.871 QSO og 40 klst. viðveru í keppninni í fyrra
(2011). Þetta er stórglæsilegur árangur og staðfestir
enn einu sinni, að Sigurður er í hópi bestu keppnis-
manna í heimi.

Aðrar stöðvar reyndust vera með ágætan árangur.

Á góðri stundu í Skeljanesi. Ingus Selevskis YL2TW og Ársæll
Óskarsson TF3AO.

Glæsilegur árangur. Sigurður R. Jakobsson, TF3CW, náði 1. sæti,
gullverðlaunum, yfir Evrópu og 2. sæti, silfurverðlaunum, yfir
heiminn í CQ WW DX SSB keppninni 2012; í einmenningsflokki á
14 MHz, háafli. Ljósmynd: TF3LMN.

Jón Ágúst Erlingsson, TF3ZA, við stjórnvölinn á TF3W í CQ WW
DX SSB keppninni 2012. Hann tók þátt í keppninni að þessu sinni
ásamt þremur Svíum. Þeir náðu ágætum árangri. Þeir kepptu í
fleirmenningsflokki á öllum böndum, háafli. Ljósmynd: TF3JB.

Keppnisflokkur Kallmerki Yfir heiminn Yfir Evrópu Heildarstig

Einmenningsflokkur, 15 metrar, hámarksafl, aðstoð TF3AO 66. sæti 40. sæti 50.400

Einmenningsflokkur, 20 metrar, hámarksafl TF3CW 2. sæti 1. sæti 1.488.780

Einmenningsflokkur, 80 metrar, hámarksafl TF3SG 10. sæti 10. sæti 35.640

Einmenningsflokkur, öll bönd, hámarksafl TF3AM 435. sæti 151. sæti 183.312

Einmenningsflokkur, öll bönd, hámarksafl TF3GX 888. sæti 314. sæti 12.000

Einmenningsflokkur, öll bönd, hámarksafl, aðstoð TF3IG 783. sæti 290. sæti 41.360

Fleirmenningsflokkur, öll bönd, hámarksafl TF3W* 50. sæti 24. sæti 7.761.936

*TF3W op’s: TF3ZA, SMØMDG, SMØMLZ og SMØNOR



Athygli vekur árangur Guðmundar Sveinssonar,
TF3SG, sem náði 10. sæti yfir heiminn og 10. sæti yfir
Evrópu, en hann keppti í „einmennings-
flokki/3,7–MHz/hámarksafli“. Árangur keppnis-
hópsins frá félagsstöðinni TF3W, undir forystu Jóns
Ágústs Erlingssonar, TF3ZA, er einnig ágætur, en
þeir náðu 24. sæti yfir Evrópu og 50. sæti yfir heiminn
í sínum keppnisflokki á öllum böndum. Sjá nánar í
meðfylgjandi töflu..

30. október – Skýrsla EMC nefndar.

EMC-nefnd Í.R.A. vann í október umsögn um tillögu
að staðli um fjarskipti yfir raflínur (FprEN 50561-1)
að beiðni Póst- og fjarskiptastofnunar. Skýrslu nefnd-
arinnar var komið á framfæri við stofnunina þann 30.
október. Umsögnin er birt annars staðar í blaðinu.
Þessir skipa EMC nefnd Í.R.A.: Sæmundur E. Þor-
steinsson, TF3UA, formaður; Gísli G. Ófeigsson,
TF3G og Yngvi Harðarson, TF3Y.

31. október – Samráðsfundur.

Samráðsfundur fulltrúa Í.R.A. og Póst- og fjarskipta-
stofnunar fór fram í húsnæði stofnunarinnar við Suð-
urlandsbraut í Reykjavík þann 31. október. Til
umræðu var m.a. innleiðsla nýs amatörbands á
472–479 kHz (630 metrum), endurnýjun tímabund-
inna sérheimilda á 5260–5410 kHz (60 metrum),
70,000–72,200 MHz (4 metrum) og á 1850–1900
kHz (160 metrum) í tilgreindum alþjóðlegum keppn-
um, en síðastnefndu þrjár heimildirnar runnu út þann

31. desember 2012. Þá var rætt um frumvarp um nýtt
amatörband á 5 MHz (60 metrum) á WRC ráðstefn-
unni árið 2015. Það er mat stjórnar félagsins að fund-
urinn hafi verið mjög gagnlegur. Fleiri atriði voru
tekin til umfjöllunar og verður nánar gerð grein fyrir
þeim og fundinum í heild, í ársskýrslu Í.R.A. fyrir
starfstímabilið 2012–2013 sem lögð verður fram á að-
alfundi 2013. Fyrsti samráðsfundur aðila var haldinn
þann 16. ágúst 2011.

1. nóvember – Fimmtudagserindi TF3JB og TF8GX.

Erindi Jónasar Bjarnasonar, TF3JB og Guðlaugs
Kristins Jónssonar, TF8GX. Jónas mætti í Skeljanes
þann 1. nóvember með erindi þeirra TF8GX (sem
ekki átti heimangengt) um viðurkenningarskjöl

radíóamatöra. Fram kom m.a. að í boði í heiminum í
dag eru um 10 þúsund mismundandi viðurkenningar-
skjöl. Jafnframt kom fram, að helstu útgefendur eru
landsfélög radíóamatöra (þ.á.m. Í.R.A.), hinir ýmsu
klúbbar og samtök er tengjast landsfélögunum og
áhugamálinu ásamt tímaritum radíóamatöra. Þekkt-
ustu viðurkenningaskjölin eru m.a.: DX Century
Club, DXCC (ARRL); Worked All States, WAS
(ARRL); Worked All Continents, WAC (IARU);
Worked All Zones, WAZ (CQ); Worked All Prefixes,
WPX (CQ); CQ DX Award (CQ); og Islands on the

Sæmundur, TF3UA Gísli, TF3G Yngvi, TF3Y

Ljósmynd frá samráðsfundi fulltrúa Í.R.A. og Póst- og fjarskiptastofnunar 31. október 2012. Frá vinstri: Sæmundur E. Þorsteinsson
TF3UA, Bjarni Sigurðsson sérfræðingur PFS, Hafþór Óskarsson sérfræðingur PFS, Hörður R. Harðarson sérfræðingur PFS, Jónas
Bjarnason TF3JB, Kristinn Andersen TF3KX, Kristján Benediktsson TF3KB og Vilhjálmur Þór Kjartansson TF3DX.

TF8GX og TF3JB. Myndin var tekin á Ham Radio 2012
sýningunni í Friedrichshafen þann 22. júní. Ljósmynd: TF3EE.



Air, IOTA (RSGB). Glærur frá erindinu voru vistaðar
á heimasíðu þann 7. nóvember. Á þriðja tug félags-
manna mættu í Skeljanes þetta fimmtudagskvöld þrátt
yfir hvassviðri og kalsaveður í höfuðborginni.

5. nóvember – Merking stafvarpa.

Þann 5. nóvember var komið fyrir merkingu við
APRS stafvarpann í fjarskiptaherbergi félagsins í
Skeljanesi, en honum var úthlutað kallmerkinu
TF3RPG, þann 10. júní 2011. U.þ.b. 2 vikum eftir
uppsetningu, eða þann 21. nóvember, var varpanum
svo úthlutað breyttu kallmerki, TF3APG. Nýtt skilti
var þá útbúið í snatri og sett upp þann 22. nóvember.

6. nóvember – Nýr LoTW tengiliður.

Mathías Hagvaag, TF3-Ø35,
var formlega skipaður tengi-
liður Í.R.A. gagnvart Log-
book of the World, LoTW
(ARRL), á stjórnarfundi í fé-
laginu þann 6. nóvember.
Mathías hafði tekið við verk-
efninu til bráðabirgða þann
3. október s.l., þegar Ársæll
Óskarsson, TF3AO óskaði
eftir að verða leystur af störf-
um. Verkefnið varðar eftir-

talin kallmerki félagsins: TF3IRA, TF8IRA, TF3W
og TF3HQ. Þess má geta, að Mathías gegnir jafnframt
embætti QSL stjóra félagsins fyrir útsend kort. Um
leið og stjórn Í.R.A. býður Mathías velkominn til
starfa er Ársæli þökkuð góð störf á þessum vettvangi.

8. nóvember – Fimmtudagserindi TF3VS.

Erindi Vilhjálms Ívars Sigurjónssonar, TF3VS. Er-
indi Vilhjálms nefndist „Logger32; álitamál við þýð-
ingu og kynning forritsins“. Vilhjálmur ræddi fyrst
almennt um fagþýðingar og hve vandasamar þær geta
verið. Benti hann á að orðaforðinn í þessu samhengi

kæmi úr fjórum uppsprettum, auk daglegs máls væri
fagmál notenda, íðorðaforði sérfræðinga og loks
viðurkennd tökuorð og slettur meðal notenda. Hann
nefndi m.a. orð eins og „operator“ og „rotor“ sem erf-
itt væri í raun að þýða úr ensku og yrðu því yfirleitt
bara „óperator“ og „rótor“. Þá væru fjölmörg dæmi
um augljósar þýðingar, líkt og „þyrping“ (e. cluster),
„rökkurlína“ (e. grey line) og „kös“ (e. pile-up). Síðan
tók við kynning á forritinu sjálfu sem er mjög öflugt
og tók Vilhjálmur fjölmörg dæmi sem hann sýndi á
skjávarpanum, máli sínu til skýringar. Viðstöddum
varð fljótt ljóst, að á ferðinni var fjölhæft forrit. Hann
sýndi m.a. hvernig hver og einn óperator getur aðlag-
að það eigin þörfum. Fram kom, að líklega er um að
ræða fyrsta dagbókarforritið sem þýtt er á íslensku og
að leyfishafar geta sótt það ókeypis á netið. Alls
mættu 27 félagar í Skeljanes þetta fimmtudagskvöld í
höfuðborginni.

8. nóvember – TF3IRA QRV á VHF/UHF.

Benedikt Guðnason, TF3TNT, stöðvarstjóri TF3IRA,
tengdi nýja Yaesu FT-7900E FM VHF/UHF stöð fé-
lagsins þann 8. nóvember, en J-póll loftnet stöðvar-
innar var sett upp á ný (eftir viðgerð) nokkru áður, eða
þann 25. október. Stöðin skannar tíðnir endurvarp-
anna á VHF, þ.e. TF1RPB, TF1RPE, TF3RPA,
TF3RPC, TF3RPI, TF5RPD og TF8RPH, auk þess að
skanna kalltíðnirnar 144.500 MHz og 433.500 MHz.
Sendiafl er valkvætt, 5/10/20/50W á 2 metrum og
5/10/20/45W á 70 cm. Viðtækið þekur aukalega tíðni-
sviðin 108–520 MHz og 700–1000 MHz.

FT-7900E stöðin kemur í stað eldri stöðvar (Yaesu
FT-4700RH) sem félaginu var gefin fyrir rúmum
tveimur áratugum. Nettó kostnaður félagssjóðs vegna
nýju stöðvarinnar nam 20 þúsund krónum. Stöðvar-
stjóri styður hugmynd þess efnis, að tengja lágtalara
við stöðina og koma fyrir í salnum niðri. Þannig að fé-
lagar geti kallað á TF3IRA og verið nokkuð vissir um
að fá svar þegar viðvera er í félagsaðstöðunni. Þessu
fylgja ótvíræð þægindi, m.a. þegar menn gera tilraun-
ir á 2 metrum og 70 sentímetrum. Því skal haldið til
haga, að þótt Kenwood TS-2000 stöð félagsins geti
verið QRV á þessari mótun í þessum tíðnisviðum, þá

Mathías Hagvaag TF3-Ø35
nýr LoTW tengiliður Í.R.A.

Vilhjálmur Ívar Sigurjónsson TF3VS kynnir Logger32 dagbókar-
forritið í Skeljanesi þann 8. nóvember. Ljósmynd: TF3JB.

FT-7900E í nærmynd.
Stafirnir á skjánum:
„CAL UHF“ þýðir
„kalltíðni á UHF“ sem
er tíðnin 433,500 MHz.
Ljósmynd: TF3JB.



er ekki heppilegt að taka hana fyrir not af þessu tagi,
þar sem hún þarf að geta verið til reiðu jafnt á HF sem
og á VHF/UHF (í gegnum gervitungl) á opnunar-
kvöldum. Líkt og fram kemur að ofan, festi Benedikt
Guðnason, TF3TNT, upp á ný J-pól loftnet fyrir
VHF/UHF böndin tveimur vikum fyrr. Loftnetið er
afar vandað og smíðað af Vilhjálmi Ívari Sigurjóns-
syni, TF3VS, sem gaf það félaginu. Það er smíðað úr
koparrörum en var orðið verulega tært þegar Benedikt
kom höndum yfir það og þreif upp og pússaði. Síðan
var það úðað með sérstakri málningu og glæru lakki
sem mun verja koparinn fyrir sjávarúða Atlantshafs-
ins í hvassviðrum vetrarins.

9. nóvember – Heimild á 160m endurnýjuð.

Í.R.A. barst erindi frá Póst- og fjarskiptastofnun dag-
sett þann 9. nóvember. Samkvæmt því, er veitt sér-
heimild stofnunarinnar fyrir tímabundnum aðgangi
íslenskra leyfishafa að tíðnisviðinu 1850–1900 kHz
(á 160 metrum) í tilgreindum alþjóðlegum keppnum
radíóamatöra á almanaksárinu 2013. Heimildin er
veitt með fullu samþykki Vaktstöðvar siglinga sem
hefur rétt til notkunar nokkurra tíðna á þessu tíðni-
sviði. G-leyfishöfum býðst að nota fullt afl í sviðinu,
allt að 1 kW. Erindi PFS var í samræmi við beiðni fé-
lagsins þessa efnis, sem sent var stofnuninni fyrr í
sama mánuði. Núgildandi heimild hefði að óbreyttu,
runnið út í lok árs 2012. Leyfishöfum ber að sækja
sérstaklega um til PFS áður en starfræksla er hafin á
hrh@pfs.is eða pfs@pfs.is Þess er farið á leit af stofn-
uninni, að leyfishafar sem hafa haft heimildir í tíðni-
sviðinu áður, sendi nýjar beiðnir fyrir árið 2013.

11. nóvember – 1. sunnudagsopnun.

Fyrsta sunnudagsopnun félagsaðstöðunnar sam-
kvæmt yfirstandandi vetrardagskrá var sunnudaginn
11. nóvember. Ari Þórólfur Jóhannesson, TF3ARI,
mætti í Skeljanes og kynnti helstu eiginleika og sér-
stöðu FlexRadio stöðvanna, sem notast saman með
PC-tölvu. Hann kom með Flex 3000 stöð á staðinn,

sem var tengd við Butternut HF6V stangarloftnet
TF3IRA. Stöðin var prófuð bæði í móttöku og send-
ingu á 14, 21 og 28 MHz og kom mjög vel út. Hann
sýndi mörg skemmtileg dæmi um hæfileika viðtækis-
ins, sem gefur fjölbreytta möguleika til viðtöku á
morsi, tali og stafrænum tegundum mótunar. Í lokin
var stöðin opnuð og innihaldið skoðað. Samdóma álit
viðstaddra var að þetta væri vönduð smíði. Góð mæt-
ing var í Skeljanes þennan sólríka vetrarmorgun í
Reykjavík og komu tæplega 20 félagar á staðinn. Páli
B. Jónsson, TF8PB, lánaði Flex 3000 stöðina og Kol-
brúnu Edda (dóttir Ara) lagði til heimabakað kaffi-
brauð í sérflokki.

13. nóvember – 5 MHz heimild endurnýjuð.

Í.R.A. barst erindi frá Póst- og fjarskiptastofnun dag-
sett þann 13. nóvember. Samkvæmt því, er veitt sér-

Frá 1. sunnudagsopnun vetrarins í Skeljanesi. TF3HP, TF3FIN, TF3ARI, TF3Y, TF3VS, TF3IG, TF3PPN, TF3SA og TF3-Ø35.

Eftir ágæta yfirferð Ara Þórólfs Jóhannessonar TF3ARI þar sem
hann ræddi FlexRadio línuna, útskýrði hann fjölbreytta
eiginleika Flex 3000 stöðvarinnar. Þar á eftir var stöðin opnuð og
dáðust menn að smíðahönnun og smíðagæðum tækisins. Frá
vinstri: TF3TNT, TF3ARI, TF3Y og TF3PPN.



heimild fyrir tímabundnum aðgangi íslenskra
leyfishafa að tíðnisviðinu 5260–5410 kHz (á 60 metr-
um) árin 2013 og 2014. Heimildin er veitt í tilrauna-
skyni með eftirfarandi skilyrðum:

1. Leyfilegar mótunaraðferðir eru 3K0J3E (USB),
100H0A1A (CW) og 60H0J2B (PSK-31).

2. Hámarks útgeislað afl er 100W (20dB).
3. Hámarks bandbreidd er 3 kHz.
4. Heimildin er veitt með þeim fyrirvara, að komi til

truflana á annarri fjarskiptastarfsemi verður að
hætta sendingum strax.

5. Heimildin gildir til 31.12.2014.
6. Kallmerki skal sent í upphafi og lok fjarskipta-

sambands og með viðeigandi reglulegu millibili
á meðan fjarskiptasamband varir.

7. Hver leyfishafi skal sækja sérstaklega um heim-
ild til PFS áður en starfræksla hefst.

Erindi PFS var í samræmi við beiðni félagsins þessa
efnis, sem sent var stofnuninni fyrr í sama mánuði að
því undanskyldu, að ekki var orðið við beiðni félags-
ins um tvöföldun aflheimildar. Núgildandi heimild
hefði að óbreyttu, runnið út í lok árs 2012. Ný heimild
er áfram veitt á víkjandi grundvelli samkvæmt for-
gangsflokki 2 og er leyfishöfum bent á, að sækja ber
sérstaklega um til PFS áður en starfræksla er hafin á
póstföngin hrh@pfs.is eða pfs@pfs.is Þess er farið á
leit af stofnuninni, að leyfishafar sem hafa haft heim-
ildir í tíðnisviðinu áður, sendi inn nýjar beiðnir fyrir
árin 2013 og 2014.

14. nóvember – 70 MHz heimild endurnýjuð.

Í.R.A. barst erindi frá Póst- og fjarskiptastofnun dag-
sett þann 14. nóvember. Samkvæmt því, er veitt sér-
heimild stofnunarinnar fyrir tímabundnum aðgangi
íslenskra leyfishafa að tíðnisviðinu 70.000–70.200
MHz (á 4 metrum) árin 2013 og 2014. Heimildin er
veitt í tilraunaskyni með eftirfarandi skilyrðum:

1. Hámarks bandbreidd er 16 kHz; engin skilyrði
hvað varðar mótun.

2. Hámarks útgeislað afl er 100W.
3. Heimildin er veitt með þeim fyrirvara, að komi

til truflana á annarri fjarskiptastarfsemi verður
að hætta sendingum strax.

4. Heimildin gildir til 31.12.2014.
5. Kallmerki skal sent í upphafi og lok fjarskipta-

sambands og með viðeigandi reglulegu millibili
á meðan fjarskiptasamband varir.

6. Hver leyfishafi skal sækja sérstaklega um heim-
ild til PFS áður en starfræksla hefst.

Erindi PFS er í samræmi við beiðni félagsins þessa
efnis, sem sent var stofnuninni fyrr í sama mánuði að

því undanskyldu, að hvorki var orðið við beiðni um
breytta skilgreiningu á aflheimild né „útvíkkun“
heimilaðs tíðnisvið um a.m.k. 10 kHz upp fyrir
70.200 MHz. Núgildandi heimild, hefði að óbreyttu,
runnið út í lok þessa árs (2012). Ný heimild er áfram
veitt á víkjandi grundvelli samkvæmt forgangsflokki
2. Leyfishafar skulu sækja sérstaklega um til PFS áð-
ur en starfræksla er hafin á hrh@pfs.is eða pfs@pfs.is
Þess er farið á leit af stofnuninni, að leyfishafar sem
hafa haft heimildir í tíðnisviðinu áður, sendi inn nýjar
beiðnir fyrir árin 2013 og 2014.

14. nóvember – Skeljanes.

Þann 14. nóvember voru tímaritaskápar félagsins
fluttir til í fundarsalnum á 1. hæð í Skeljanesi. Þeir eru
nú staðsettir þar sem ljósritunarvél félagsins var áður.

Í raun eru tímaritaskáparnir nú í fyrsta skipti vel að-
gengilegir, samanborið við fyrri staðsetningu. Þann
15. desember voru síðan settir upp 4 nýir bókaskápar í
þeim hluta salarins þar sem tússtaflan var áður stað-
sett. Við sama tækifæri var hún flutt á vegginn í saln-
um sem yfirleitt er notaður til að kasta á glærum frá
skjávarpa félagsins. Ástæða þessara breytinga er sú
að fyrirhugað er að aðilar sem við deilum fundarsaln-
um með, fái nokkurt magn bóka sem verða vistaðar í

CQ TF janúar 2013 16



salnum. Myndirnar hér að framan sýna vel þá tilflutn-
inga sem gerðir hafa verið í salnum á 1. hæð í Skelja-
nesi. Ljósmyndir: TF3JB.

14. nóvember – Kynningarefni.

Á stjórnarfundi í félaginu þann 17. september, var
fjallað um þörf á kynningarefni fyrir Í.R.A., bæði til
almennrar kynningar og til að senda nýjum félögum. Í
framhaldi var stjórnarmönnum sent endurgert upp-
kast til yfirlestrar og umsagnar. Þetta efni var unnið
upp úr texta sem, annarsvegar var kynntur í ársskýrslu
Í.R.A. og lögð var fram á aðalfundi 2010 og hinsveg-
ar, úr texta sem kynntur var í ársskýrslu Í.R.A. sem
lögð var fram á aðalfundi 2011. Tilraunatexti var síð-

an til vinnslu hjá stjórn
sem í framhaldi var ljós-
ritaður og hefur legið
frammi í félagsaðstöð-
unni frá 14. nóvember.
Það uppkast er fyrst og
fremst hugsað sem til-
raunaútgáfa, sem hug-

myndin er að verði tekin til faglegrar uppsetningar í
viðeigandi textastærð með völdum ljósmyndum. Áð-
ur en að því kemur, er kallað eftir ábendingum og at-
hugasemdum félagsmanna. Í fyllingu tímans sjá
menn fyrir sér prentaða útgáfu í stærðinni A3, brotin í
tvennt, þannig að úr verði fjórblöðungur í stærðinni
A4. Ekki verður þó staðnæmst þar, heldur er á áætlun

að útbúið verði kynningarefni í sama formi (fjórblöð-
ungur) um áhugamálið sjálft.

15. nóvember – Fimmtudagserindi TF3Y.

Fimmtudagserindi Yngva Harðarsonar, TF3Y. Erindi
Yngva nefndist „Logbook of the World (LoTW); hvar
og hvernig“. Yngvi kynnti hvernig leyfishafar bera
sig að við að öðlast skráningu í gagnagrunninn sem
getur verið vandasamt, nema að reglum ARRL sé
fylgt. Hann sýndi einnig að auðvelt er að hafa fleiri en
eina skráningu í grunninum, t.d. fyrir TF3YHN,
TF3YH og TF3Y. Jafnframt sýndi hann hvernig farið
er að því að senda gögn í grunninn og benti m.a. á að
mörg dagbókarforrit bjóði valkvætt, t.d. að senda
gögn strax eftir að QSOi er lokið. Hann fór einnig vel
yfir, hve auðvelt er að fletta í eigin gögnum í grunnin-
um og svaraði fjölda spurninga viðstaddra. Alls
mættu 29 félagar í Skeljanes þetta fimmtudagskvöld.

17. nóvember – Námskeið TF3ARI og TF3TNT.

Ari Þórólfur Jóhannesson, TF3ARI og Benedikt
Guðnason, TF3TNT, leiðbeindu og voru með sýni-
kennslu á hraðnámskeiði í fjarskiptum um gervitungl
radíóamatöra frá félagsstöðinni í Skeljanesi, laugar-
daginn 17. nóvember. Sambönd náðust í gegnum
AMSAT Oscar 7, Fuji Oscar 29 (JAS 2), VUsat Oscar
50 og Saudi Oscar 52. Af þessum fjórum gervihnött-
um, var sent á þá alla á 70 cm og hlustað á 2 metrum,

Yngvi Harðarson TF3Y flutti fróðlegt og skemmtilegt erindi um
LoTW í Skeljanesi 15. nóvember. Ljósmynd: TF3JB.

Slegið á létta strengi á
meðan beðið er næsta

gervihnattar. Frá vinstri:
Benedikt Guðnason

TF3TNT, Ari Þórólfur
Jóhannesson TF3ARI,

Brynjólfur Jónsson TF5B
og Mathías Hagvaag TF3-

Ø35. Ljósmynd: TF3JB.



nema AMSAT Oscar 7, þar sem sent er á 2 metrum og
hlustað á 70 cm. Flest samböndin voru höfð á SSB,
nema á Oscar 50, þar sem notuð var tíðnimótun. Að
þessu sinni náðust ekki sambönd á morsi. Alls mættu
11 félagar í Skeljanes þennan sólríka laugardag í
Reykjavík.

17. nóvember – TF1RPB QRV á ný.

Laugardaginn 17. nóvember um kl. 14:30 heyrðist
skyndilega listavel á ný í endurvarpsstöðinni
TF1RPB, „Páli“. Þegar kallað var „CQ TF de
TF3IRA“ svaraði TF1JI um hæl og varð hissa, þar
sem endurvarpinn virtist hafa endurheimt fyrri styrk.
Enginn sem var QRV á tíðninni vissi hvers vegna
„Páll“ væri á ný á fullum styrk þegar um var spurt.
Hins vegar, þegar TF3JA mætti á erindið hjá TF3ARI
og TF3TNT í Skeljanesi, rétt fyrir kl. 16, játaði hann
að hafa lagt í fjallgöngu fyrr um daginn og tengt
„gamla“ loftnetið (sem við fengum síðsumars á til af-
nota) á ný við endurvarpann (í stað bráðabirgða
APRS loftnetsins). Að sögn TF3JA, hafði APRS loft-
netið misst loftnetsstilkinn, þannig að um nokkurra
daga skeið var loftnet TF1RPB aðeins ca. 3 cm stál-
teinsstubbur. Eftir stendur, að fyrirhugað er að leggja

á fjallið við tækifæri og koma upp á ný varanlegu loft-
neti fyrir endurvarpann.

18. nóvember – 2. sunnudagsopnun.

2. sunnudagsopnun á yfirstandandi vetrardagskrá var
haldin sunnudaginn 18. nóvember í félagsaðstöðu
Í.R.A. við Skeljanes. Sigurbjörn Þór „Doddi“ Bjarna-
son, TF3SB, mætti í sófaumræður og var yfirskriftin:
„Lampatækin lifa
enn; Heathkit HW
101 á staðnum“.
Doddi byrjaði um-
ræðuna stundvís-
lega kl. 10:30.
Hann fjallaði fyrst
á fróðlegan hátt
um mismunandi gerðir lampa og síðan um tímabilið
frá 1960 til 1980 og um helstu framfarir í HF lampa-
stöðvum radíóamatöra á þeim tíma. Meðal annars var
rætt um HF lampastöðvar frá Heathkit, Collins, Swan,
R.L. Drake og fleiri. Doddi fékk mikið af spurningum
sem hann svaraði greiðlega og út frá þeim voru sagðar
skemmtilegar „lampatækjasögur“. TF3SB mætti í
Skeljanes með (sem nýja) Heathkit HW-101 sendi-

Næsti gervihnöttur kominn.
Frá vinstri: Benedikt
Guðnason TF3TNT, Ari
Þórólfur Jóhannesson
TF3ARI, Jón Þ. Jónsson
TF3JA, Vilhjálmur Ívar
Sigurjónsson TF3VS og
Sigurbjörn Þór Bjarnason
TF3SB. Ljósmynd: TF3JB.

Doddi flutti afar fróðlegt inngangserindi um
mismunandi gerðir lampa. Frá vinstri: Carl

Jóhann Lilliendahl TF3KJ, Mathías Hagvaag
TF3-Ø35, Sigurbjörn Þór Bjarnason TF3SB og

Brynjólfur Jónsson TF5B. Ljósmynd: TF3JB.



/móttökustöð, en HW-101 var einhver vinsælasta HF
stöðin fljótlega upp úr 1970 um allan heim (þ.m.t. hér
á landi). Hann kom einnig með „original“ Heathkit
aflgjafa, SpeedEx („original“) handmorslykil og
Shure 444D borðhljóðnema. Oskerblock „original“
silfraði afl-/standbylgjumælir félagsins var notaður
og valkvætt gerviálag frá Celwave svo og Butternut
HF6V stangarloftnet félagsins. Eftir umræður, gafst
viðstöddum tækifæri til að handleika og prófa HW-
101 stöðina. Eins og áður segir, var stöðin sem ný á að
líta og silkimjúkar hreyfingar VFO’sins vöktu athygli
viðstaddra. Alls mættu 11 félagsmenn í Skeljanes
þennan sunnudagsmorgun.

20. nóvember – TF1RPB fær betra loftnet.

Ari Þórólfur Jóhannesson, TF3ARI, fékk far í Bláfjöll
að morgni 20. nóvember. Við það tækifæri var endur-
varpi félagsins, TF1RPB („Páll“), tengdur yfir á ¼-
bylgju GP loftnet sem félagið fékk heimild til að nota.
Um leið var APRS stafvarpinn TF1APB, tengdur á
ný, nú við það loftnet sem TF1RPB hafði notað áður.
Báðir varparnir eru QRV og merki frá báðum góð um
höfuðborgarsvæðið.

22. nóvember – 472–479 kHz tíðnisviðið.

Formlegt erindi var sent til Póst- og fjarskiptastofnun-
ar þann 22. nóvember með ósk um úthlutun nýja
tíðnisviðsins á 630 metrum, þ.e. á 472–479 kHz, frá
og með 1. janúar 2013. Erindið var sent með tilvísan
til umræðna um úthlutunina á samráðsfundi aðila
þann 31. október s.l. Erindinu fylgdi greinargerð um
stöðuna í úthlutunarmálum í IARU Svæði 1 í sviðinu.

Í greinargerðinni kemur m.a. fram, að eftirtalin lönd
í svæði 1 hafa úthlutað eða ákveðið að úthluta tíðni-
sviðinu til sinna amatöra m.v. 1. janúar 2013: Noreg-
ur, Grikkland, Holland, Liechtenstein, Mónakó, Sviss
og Þýskaland. Önnur lönd eru: Ástralía, Filippseyjar,
Bandaríkin og Nýja Sjáland.

22. nóvember – Heimildarmynd um HKØNA.

Fimmtudaginn 22. nóvember var sýnd ný DVD heim-
ildarmynd frá DX-leiðangrinum til Malpeolo Island,
sem farinn var 21. janúar til 6. febrúar 2012 en eyjan
Malpelo, Isla de Malpelo, er staðsett í um 378 km fjar-
lægð frá Kyrrahafsströnd Kólumbíu. Myndin var
fróðleg, vel tekin og áhugaverð – og landfræðilegar
aðstæður á Malpelo ótrúlegar, en eyjarnar eru í raun
samansafn klettadranga sem rísa snarbrattir upp úr
Kyrrahafinu í um 300 metra hæð (með gjöful hákarla-
mið allt í kring). Mörg skemmtileg og löng mynd-
skeið voru sýnd frá viðskiptunum sjálfum, sem er
ekki svo algengt í myndum af þessu tagi, en komu vel
út. Menn kipptust t.d. við, þegar allt í einu heyrðist
kallmerkið TF3ZA...fyrst ekki greinilega, en síðan
hátt og skýrt. Á eyjunni er engin byggð, nema herstöð
frá kólumbíska hernum sem hefur verið mönnuð síð-
astliðinn aldarfjórðung. Eyjan er á skrá UNESCO yfir
helstu náttúruminjar heims. Leiðangurinn hafði alls
195,292 QSO. Eins og fram kom á heimasíðu Í.R.A.
(þegar viðburðurinn var kynntur) hafði Jón Ágúst Er-
lingsson, TF3ZA 10 sambönd við leiðangurinn af
þeim 45 sem höfð voru frá TF – en alls náðu 13 ís-
lenskir leyfishafar samböndum við HKØNA. Sýning-
in var í boði Brynjólfs Jónssonar, TF5B, sem
jafnframt gaf félaginu mynddiskinn. Sýningarstjóri
var Guðmundur Sveinsson, TF3SG.

Loftnet TF1RPB er GP loftnetið sem er staðsett hægra megin á
þaki hússins í Bláfjöllum. Ljósmynd: TF3ARI.

Isla de Malpelo er á skrá UNESCO
yfir helstu náttúruminjar heims.



24.–25. nóvember – CQ WW CW keppnin.

Fimm íslenskar stöðvar skiluðu gögnum til keppnis-
nefndar CQ tímaritsins vegna þátttöku í morshluta
CQ World-Wide DX keppninnar sem haldin var helg-
ina 24.–25. nóvember.

Bráðabirgðaniðurstöður (e. claimed scores) hafa síð-
an verið birtar á heimasíðu keppnisnefndar. Sam-
kvæmt þeim, náði Sigurður R. Jakobsson, TF2CW, 2.
sætinu yfir Evrópu, silfurverðlaunum, og 4. sæti yfir
heiminn. Sigurður keppti í „einmenningsflokki/14
MHz/hámarksafli/ aðstoð“. Þetta er glæsilegur árang-
ur miðað við óhagstæð skilyrði framan af fyrri keppn-
isdeginum og staðfestir enn einu sinni, að Sigurður er
í hópi bestu keppnismanna í heimi.

Aðrar stöðvar reyndust vera með ágætan árangur.
TF4X náði 14. sæti yfir Evrópu og 35. sæti yfir heiminn
í sínum keppnisflokki, fleirmenningsflokki/öllum bönd-
um/hámark-safli/aðstoð" og TF3SG sem náði 29. sæti
yfir Evrópu og 25. sæti yfir heiminn í sínum keppnis-
flokki; „einmenningsflokki, 3,7–MHz/hámarksafli/að-
stoð“. Sjá nánari upplýsingar í meðfylgjandi töflu.

25. nóvember – 3. sunnudagsopnun.

3. sunnudagsopnun á yfirstandandi vetrardagskrá var
haldin sunnudaginn 25. nóvember í félagsaðstöðu
Í.R.A. við Skeljanes. Jónas Bjarnason, TF3JB, mætti í
sófaumræður og var yfirskrift sunnudagsins: „Reglu-
gerðarmál“. Hann byrjaði umfjöllunina á að fara í
gegnum glærur, þar sem efnið skiptist í eftirfarandi átta
kafla: (1) Hvers vegna reglugerðir?; (2) Reglugerðir
varða einnig...; (3) Yfirlit yfir íslenskar reglugerðir um
starfsemi radíóamatöra frá 1946–2012; (4) Dæmi um

helstu heimildir veittar utan reglugerða; (5) Dæmi aðr-
ar heimildir veittar utan reglugerða; (6) Hvað vantar
helst í núgildandi reglugerð?; (7) Hvað með reglugerð-
ir í nágrannalöndum okkar? og (8) Staðan á alþjóða-
vísu. Í framhaldi var opnað fyrir umræður sem voru vel
heppnaðar. Alls mættu 10 félagar í Skeljanes þennan
sólbjarta sunnudagsmorgun í höfuðborginni.

Keppnisflokkur Kallmerki Yfir heiminn Yfir Evrópu Heildarstig

Einmenningsflokkur, 20 metrar, háafl, aðstoð TF3CW 4. sæti 2. sæti 1,114,920

Einmenningsflokkur, 80 metrar, háafl, aðstoð TF3SG 35. sæti 29. sæti 44,304

Einmenningsflokkur, öll bönd, lágafl TF3DX/M 580. sæti 337. sæti 135,036

Einmenningsflokkur, öll bönd, lágafl, aðstoð TF3VS 520. sæti 260. sæti 34,668

Fleirmenningsflokkur, öll bönd, háafl, aðstoð TF4X* 35. sæti 14. sæti 9,436,500

TF3CW tók að þessu sinni þátt frá QTH‘i TF2LL í Borgarfirði.

Hópurinn sem virkjaði TF4X í Otradal í Vesturbyggð:Aftari röð
frá vinstri: G3SWH, TF3DC, WA6O, UA3AB, TF3Y, N3ZZ Fyrir
framan: TF4M og Skuggi.

TF3JB stýrði umræðum um reglugerðarmál á 3. sunnudagsopnun
vetrarins í Skeljanesi sunnudaginn 25. nóvember.



28. nóvember – Skráning á námskeið.

Tilkynning var sett á heimasíðu félagsins og póstlista
þann 28. nóvember þess efnis, að Í.R.A. hafi í hyggju
að standa fyrir námskeiði til amatörprófs frá febrúar til
apríl n.k. sem ljúki með prófi Póst- og fjarskiptastofn-
unar laugardaginn 4. maí 2013. Fyrirhugað námskeið

var kynnt sem kvöldnámskeið og að kennt yrði tvö
kvöld í viku, 2 stundir í senn. Námskeiðið var auglýst
sem opið öllum og að ekki væru gerðar kröfur um sér-
staka menntun eða undirbúning. Áhugasamir voru
beðnir um að skrá nafn sitt og tölvupóstfang á póstfang
félagsins „ira (hjá) ira.is“ án skuldbindingar. Nám-
skeiðsgjald (með öllum námskeiðsgögnum) var gefið
upp krónur 14 þúsund fyrir félagsmenn en krónur 19
þúsund fyrir aðra. Skráning var auglýst opin til og með
28. desember n.k. Fram kom, að félagið setti þann fyr-
irvara um námskeiðshald, að lágmarksþátttaka fengist.
Þann 12. desember var ný tilkynning sett á heimasíðu
félagsins og á ný þann 20. desember þess efnis, að
skráningarfrestur rynni út þann 28. desember.

28. nóvember – Endurvarpar og stafvarpar.

Erindi barst frá Póst- og fjarskiptastofnun dags. 28.
nóvember s.l. þess efnis, að ósk félagsins um úthlutun
breyttra kallmerkja fyrir APRS stafvarpana í Hraunbæ
(TF3RPF) og í Skeljanesi (TF3RPG) í TF3APF og
TF3APG hafi verið samþykkt. Í öðru lagi, að samþykkt
hafi verið heimild til Ara Þórólfs Jóhannessonar,
TF3ARI, um uppsetningu á APRS stafvarpa að Ljós-
heimum 8–10 í Reykjavík á tíðninni 144.800 MHz
með kallmerkinu TF3APE. Í þriðja lagi, að samþykkt
hafi verið heimild til Ara Þórólfs Jóhannessonar,
TF3ARI, um uppsetningu á VHF FM endurvarpa á
tíðninni 145.675 MHz (tx) / 145.075 (rx) að Klyfjaseli
22 í Reykjavík með kallmerkinu TF3RPI. Sjá með-
fylgjandi töflu til glöggvunar á þessum breytingum.

TF1RPB hefur aðsetur í þessu húsi í Bláfjöllum í 690 metra hæð.
Ljósm.: TF3ARI.

Kallmerki Tíðni, inn Tíðni, út Afl sendis QTH

FM endurvarpar á 2 metra bandi

TF1RPB 145.150 MHz 145.750 MHz 25W „Páll“ Bláfjöll (690 m. yfir sjávarmáli)

TF1RPE 145.100 MHz 145.700 MHz 30W „Búri“ Búrfell (670 m. yfir sjávarmáli)

TF3RPA 145.000 MHz 145.600 MHz 18W „Pétur“ Skálafell (760 m. yfir sjávarmáli)

TF3RPC 145.175 MHz 145.775 MHz 25W „Einar“ Reykjavík, vesturbær Reykjavík

TF3RPI 145.075 MHz 145.675 MHz 25W „Ari“ Reykjavík, Breiðholt Reykjavík

TF5RPD 145.025 MHz 145.625 MHz 25W „Tóti“ Vaðlaheiði (550 m. yfir sjávarmáli)

TF8RPH 145.125 MHz 145.725 MHz 25W „Garri“ Garðskagi

APRS stafvarpar á tíðninni 144.800 MHz á 2 metra bandi

TF1APB 144.800 MHz 144.800 MHz 25W Bláfjöll

TF3APE 144.800 MHz 144.800 MHz 25W Ljósheimar, Reykjavík

TF3APF 144.800 MHz 144.800 MHz 25W Hraunbær, Reykjavík

TF3APG 144.800 MHz 144.800 MHz 25W Skeljanes, Reykjavík

Upplýsingar um endurvarpa og stafvarpa á 2 metra bandi m.v. stöðuna 28. nóvember 2012.



29. nóvember – Fimmtudagserindi TF3GL.

Fimmtudagserindi Guðmundar Löve, TF3GL. Guð-
mundur flutti fróðlegt erindi í félagsaðstöðu Í.R.A.
við Skeljanes fimmtudaginn 29. nóvember undir heit-
inu „Áhugaverðar nýjungar í endurvarpsstöðvum á
VHF/UHF“. Hann fjallaði m.a. um samanburð á
merkjum frá endurvarpa, bílstöð og handstöð á VHF
og UHF út frá mismunandi tæknilegum forsendum og
mismunandi staðsetningu endurvarpa, svo sem á
Skarðsmýrarfjalli, Skálafelli, í Bláfjöllum, Vest-
mannaeyjum, á Reynisfjalli (við Vík), á Garðskaga
og víðar. Guðmundur sýndi m.a. afar áhugaverðar út-
breiðslumyndir í „Radio Mobile“ forriti VE2DBE.
Miklar umræður fóru fram yfir kaffi (og sænskum
piparkökum) og síðan færðu menn sig yfir á tússtöfl-
una eftir að formlegu erindi lauk. Alls mættu 25 fé-
lagsmenn í Skeljanes þrátt fyrir rigningu og
hvassviðri í höfuðborginni þetta fimmtudagskvöld.

2. desember – Umfjöllun RÚV.

Umfjöllun um starfsemi radíóamatöra var sýnd sem
hluti af frétta- og þjóðlífsþættinum Landanum, sem
sýndur var í ríkissjónvarpinu sunnudaginn 2. desem-
ber. Alls sáust 12 félagsmenn Í.R.A. í mynd í umfjöll-
uninni. Tímalengd innslagsins var á bilinu 6–7
mínútur. Almenn ánægja ríkti meðal félagsmanna
með umfjöllunina. Stjórn Í.R.A. þakkar þeim Leifi
Haukssyni og Einari Rafnssyni starfsmönnum RÚV
fyrir framúrskarandi vel unnið verkefni og fagleg
vinnubrögð.

6. desember – Nýtt CQ TF.

CQ TF, 4. tbl. 2012 kom út á rafrænu formi þann 6.
desember og var sent til allra félagsmanna í tölvupósti.
Þetta hefti var nokkru síðar á ferðinni en til stóð. Það
var Sæmundur E. Þorsteinsson,
TF3UA, ritari félagsins, sem
hljóp undir bagga og kom blað-
inu saman í samráði við Kristinn
Andersen, TF3KX, ritstjóra og
Vilhjálm Ívar Sigurjónsson,
TF3VS, sem annaðist uppsetn-
ingu. Blaðið var að þessu sinni
alls 42 blaðsíður að stærð. Með-
al efnis: „Ritstjóra- og aðstoðar-
mannsspjall“ eftir TF3UA; greinin „Frá formanni...“
eftir TF3JB; greinin „TF VHF leikar 2012" eftir
TF3GL; greinin “TF útileikar 2012" eftir TF3GB;
greinin „Alþjóðlega vita- og vitaskipahelgin 2012" eft-
ir TF3JB; greinin “SYLRA ferð til Porvoo í Finnlandi
2011" eftir TF3VB og TF3VD; greinin „Kaup á nýrri
HF amatörstöð veturinn 2012" eftir TF3JB; samantekt
fundargerða stjórnarfunda á tímabilinu 5.6.2012–
6.11.2012 eftir TF3UA; “Keppnisdagatal radíó-
amatöra nóvember 2012–febrúar 2013 eftir TF3UA og
samantekt vetrardagskrár fyrri hluta vetrardagskrár
2012/2013 eftir TF3AM. Blaðið hefur verið sett inn á
vefsvæði CQ TF á heimasíðu félagsins.

6. desember – Fimmtudagserindi TF3KB.

Fimmtudagserindi Kristjáns Benediktssonar, TF3KB
þann 6. desember. Erindi Kristjáns fjallaði um „End-
urbætt HF bandplan fyrir IARU Svæði 1". Hann út-
skýrði fyrst þörfina fyrir skipulag af þessu tagi, þ.e.
niðurskiptingu tíðnisviðanna eftir mismunandi teg-
und útgeislunar og notkun. Hann skýrði einnig vel al-

CQ TF janúar 2013 22

Guðmundur Löve TF3GL flutti erindi um endurvarpsstöðvar á
VHF/UHF í Skeljanesi 29. nóvember. Ljósmynd: TF3LMN.

RÚV menn við upptöku í fjarskiptaherbergi TF3IRA 21. nóvem-
ber s.l. Frá vinstri: Leifur Hauksson RÚV, Einar Rafnsson RÚV
og Jónas Bjarnason TF3JB formaður Í.R.A. Ljósmynd: TF3KB.

Myndin hér til hliðar er af
230 mW morssendinum sem
Vilhjálmur Þór Kjartansson
TF3DX smíðaði og var m.a.

til umfjöllunar í
sjónvarpsþættinum.



þjóðastarfið að baki setningar leiðbeinandi reglna af
þessu tagi og fór yfir bandplönin fyrir amatörböndin
frá 136 kHz til 30 MHz. Jafnframt skýrði hann helstu
breytingar sem gerðar voru á niðurskiptingunni á ráð-
stefnu í IARU Svæði 1 í ágúst 2011. Erindið var fróð-
legt og vel flutt og spurðu félagsmenn margra
spurninga. Félagi okkar, Guðmundur Ingi Hjálmtýs-
son, TF3IG, sá fundarmönnum fyrir veislukaffi í sama
kvöld í tilefni 70 ára afmælis síns þann 13. desember
n.k. Alls mættu 32 félagsmenn í Skeljanes þetta
fimmtudagskvöld.

9. desember – 4. sunnudagsopnun.

Kjartan H. Bjarnason, TF3BJ, stýrði umræðum á 4.
sunnudagsopnun félagsins á yfirstandandi vetrardag-
skrá í Skeljanesi, þann 9. desember um PIC smáör-
gjörva. Hann flutti fyrst u.þ.b. 40 mín. inngang um
örgjörvana sjálfa með glærum til skýringar. Í fram-
haldi fóru fram skemmtilegar umræður, en Kjartan
kom með margskonar PIC „konstrúksjónir“ úr eigin
safni, sem gengu á milli manna til skoðunar; auk þess

sem aðrir félagsmenn komu með eigin smíðar til að
sýna öðrum. Alls mættu 11 félagar í Skeljanes þennan
veðurmilda sunnudagsmorgun í höfuðborginni.

9. desember – Gjöf til Í.R.A.

Örnólfur Hall, TF3AH,
færði félaginu að gjöf þann
9. desember 9" svart/hvítan
skjá af gerðinni VM-
900E/K. Stjórn Í.R.A. þakk-
ar Örnólfi fyrir gjöfina.

10. desember – heimasíða í lag.

Nokkur brögð voru á að heimasíða félagsins dytti út í
nóvember og framan af desember. Ýmsar samvirk-
andi ástæður voru þessa valdandi, en svo fór að lok-
um, að TF3CY, vefstjóri félagsins, ákvað að færa
síðuna í vistun í sýndarvél hjá fyrirtækinu 1984.is og
hefur heimasíðan gengið hnökralaust frá þeim tíma.

13. desember – Jólakaffi Í.R.A.

Jólakaffi félagsins var haldið hátíðlega fimmtudaginn
13. desember. Í boði var veglegt jólabrauð frá Okkar
bakaríi í Garðabæ. Viðburður af þessu tagi er nýr af
nálinni og er þetta í fyrsta skipti sem félagið efnir til
sérstaks jólakaffis. Þeir Kjartan H. Bjarnason, TF3BJ,
gjaldkeri félagsins og Sæmundur E. Þorsteinsson,
TF3UA, ritari félagsins báru hitann og þungan af
þessum vel heppnaða viðburði. Alls mættu 35 félags-
menn í Skeljanes að þessu sinni.

Kristján Benediktsson TF3KB flutti fróðlegt erindi um bandplön
á amatörböndum þann 6. desember. Ljósmynd: TF3LMN.

Myndin sýnir aðeins hluta þess viðurgernings sem í boði var með
kaffinu í tilefni stórafmælis TF3IG. Ljósmynd: TF3LMN.

Kjartan H. Bjarnason TF3BJ stýrði umræðum um PIC örtölvur
þann 9. desember í Skeljanesi. Ljósmynd: TF3JB.

Skeljanes 13. desember. Frá vinstri: TF2WIN, TF1JI, TF3CY,
TF3RF, TF3ARI, TF3UA og TF3BJ. Ljósmynd: TF3SB.



13. desember – Aðalfundur 2013.

Gengið var frá samningi við Raddisson BLU Sögu
Hótel þann 13. desember um leigu á fundarsal fyrir
aðalfund félagsins 2013, sem haldinn verður laugar-
daginn 18. maí. Fundurinn verður haldinn í fundar-
salnum Snæfelli (sama sal og í fyrra) sem er staðsettur
á 2. hæð í hótelinu (inngangur frá norðurhlið). Fund-
urinn hefst að venju kl. 13 en dagskrá verður send út
þegar nær dregur.

16. desember – Endurnýjun sérheimilda.

Athygli félagsmanna var vakin (á heimasíðu og póst-
lista) þann 16. desember á ósk Póst- og fjarskipta-
stofnunar þess efnis, að sækja þarf sérstaklega um
heimild(ir) til notkunar á 4 metra, 60 metra og 160
metra böndunum, sem eru til tímabundinnar úthlutun-
ar, ýmist á árinu 2013 eða á árunum 2013–2014.
Áhersla er lögð á að þeir sem hafa haft heimildir sem
runnu út í árslok 2012, þurfa að senda inn nýjar um-
sóknir fyrir þessi tíðnisvið fyrir ofangreind tímabil.
Bent er á, að senda má umsóknir í tölvupósti á póst-
föngin hrh(hjá)pfs.is eða pfs(hjá)pfs.is Sækja má um
heimild til notkunar á einu eða á öllum ofangreindum
tíðnisviðum í sama tölvupósti. Leyfishöfum er jafn-
framt bent á, að kynna sér skilyrði stofnunarinnar fyr-
ir leyfisveitingum, sem m.a. eru til birtingar á
heimasíðu Í.R.A.

18. desember – Spjall IRA.is

Benedikt Sveinsson, TF3CY, vefstjóri félagsins, setti
í gang nýtt spjallsvæði Í.R.A. þann 18. desember.
Nýja spjallsvæðið virkar vel þegar þetta er skrifað.
Hann lýsti verkefninu þannig í tilkynningu á póstlista
félagsins sama dag:

„Ég var að setja í gang nýtt spjall, http://spjall.ira.is
Ég mun setja sér tengingu frá aðalsíðu ÍRA þegar

þetta er alveg komið í gang. Þar sem gamla spjallið
okkar komst aldrei almennilega í gang, þ.e. lítið “ak-
tívitet" ákvað ég að reyna ekki að flytja gamla spjall-
ið yfir, en gagnagrunnurinn var orðinn hálf ónýtur og
þetta var óþarflega flókið spjallkerfi. Ég setti upp
spjallborð sem heitir „FluxBB“. Þetta er frekar einfalt
spjallborð , en með möguleika að setja inn myndir.
(flugmódelmenn hafa notað þetta lengi og virkar
fínt). Skráning er opin, þ.e. allir geta skráð sig – borð-
ið kemur sjálfgefið upp á íslensku, en það er hægt að
velja ensku ef menn vilja. Endilega prófið að skrá
ykkur og setja inn efni – Ef þið lendið í vandamálum,
sendið póst á mig benni@ccpgames.com – og ef þið
eruð með ábendingar (og hafið náð að skrá ykkur inn)
opnið þráð á „Vefurinn“ og komið þeim áleiðis".

Að lokum.

Fyrir hönd stjórnar Í.R.A. er undirrituðum ánægja að
þakka frábæra samvinnu á árinu 2012 og senda fé-
lagsmönnum og fjölskyldum þeirra óskir um gleði-
legt og farsælt nýtt ár 2013.

TF3JB, Jónas Bjarnason

Til Póst- og fjarskiptastofnunar
Suðurlandsbraut 4
108 Reykjavík

Efni: Umsögn um tillögu að staðli um fjarskipti yfir raflínur

Dags.: 30. október 2012

Inngangur
Fjarskipti yfir raflínur hafa verið stunduð um áratuga
skeið. Rafmagnsveitur notuðu lengst af raflínurnar til
merkjasendinga en í afar litlum mæli. Á 10. áratugn-
um byrjuðu miklar þreifingar í þá átt að nýta raflínu-
kerfið til fjarskipta fyrir almenning. Hér á landi var
starfsemi Línu.nets mest áberandi á þessu sviði og var
talsverðum fjármunum varið í prófanir og tilrauna-
uppsetningar. Til stóð að bjóða fólki samband með
samnýttum hraða 1 Mb/s – 3 Mb/s og hefði samnýt-
ingin orðið milli allra íbúða sem tengdust sama
spenninum í 230 V kerfi Orkuveitunnar. Fjarskiptin
yfir raflínurnar byggjast á því að nýta stuttbylgjusvið-
in og helst tíðnisviðin þar fyrir neðan fyrir merki sem
send eru eftir raflínum. Í kerfi Línu.nets var það alltaf
nokkur ráðgáta hvernig merkin kæmust fram hjá raf-
orkumælinum sem er við rafmagnsinntak hverrar
íbúðar, en hann er ágæt láhleypisía og heftir því veru-
lega útbreiðslu hátíðnimerkja eftir línunum. Engri há-
tíðnibrúun yfir mælinn var beitt. Aðferðin fólst í því
að senda mjög sterkt merki að mælinum, láta það
geisla út nærri íbúðinni og treysta á loftnetsverkun
raflínanna í nærliggjandi íbúðum til að nema merkin
og skila þeim inn á raflínurnar.

Fljótlega eftir aldamótin var alveg horfið frá hug-
myndinni um raflínufjarskipti í aðgangsnetinu. Í stað-
inn hóf Orkuveitan ljósleiðaravæðingu og
raflínufjarskiptin fluttust inn í íbúðir fólks. Nú eru
þau notuð innan íbúða með misjöfnum árangri. Upp-
setningarmenn á vegum símafélaganna hrífast ekki af
þessari tækni, hún er óáreiðanleg, virkar sums staðar
og annars staðar ekki og einnig er virknin tímaháð.
Raflínufjarskipti eru þó notuð hér á landi enda skiptir
áreiðanleikinn stundum litlu máli, t.d. við vefskoðun.
Hins vegar henta þau engan veginn fyrir flutning
IPTV merkja.

Til eru mun hentugri og öruggari lausnir til fjar-
skipta innan íbúða sem nýta t.d. kóaxlagnir (MoCA)
og símalínur (HomePNA). Einnig hefur þráðlaus
tækni tekið stórstígum framförum á undanförnum ár-
um, einkum með tilkomu staðalsins IEEE802.11n
sem nýtir bæði OFDM og MIMO. Þessi staðall g.r.f.
merkjum á 2,4 GHz og 5 GHz og leyfir allt að 600
Mb/s gagnahraða. Sending IPTV merkja með þessari
tækni hefur verið prófuð og gengur upp. Auk þessa er
nýr WiFi staðall í undirbúningi, 802.11ac en hann
vinnur á 5 GHz tíðnisviðinu og leyfir gagnahraða yfir
1 Gb/s.

Frumvarp að nýjum staðli fyrir fjarskipti um
raflínur FprEN 50561-1

Meðal radíóamatöra hefur farið fram mikil umfjöllun
um þessi drög að staðli. Óttast menn mjög að innleið-
ing hans geti þýtt endalok stuttbylgjufjarskipta a.m.k.
eins og þau eru nú þekkt í þéttbýli. Þýskur amatör,
Karl Fischer að nafni hefur varið miklum tíma í að
kynna sér drögin og skrifað um þau ítarlega grein. Það
er mat undirritaðs að mati hans sé treystandi og hafa
mörg landsfélög í Evrópu einnig metið það svo. Karl
er hugbúnaðarverkfræðingur en hefur greinilega til-
einkað sér radíófræði mjög vel ef marka má þau skrif
sem hann birtir á heimasíðu sinni. Hans niðurstaða
um staðlafrumvarpið er eftirfarandi:

„EN 55022 was written by experts in order to
protect the radio spectrum - whereas FprEN 50561-1
was written by the industry in order to be able to sell
PLC devices. Actually there is no necessity whatsoe-
ver for a new Standard - the real purpose of this draft
Standard is to raise the existing well-considered lim-
its for disturbance emissions up to 10,000-fold and to
flood the European market with PLC devices. If it is

Umsögn EMC-nefndar Í.R.A. til PFS

Sæmundur E. Þorsteinsson, TF3UA
Gísli G. Ófeigsson, TF3G
Yngvi Harðarson, TF3Y



approved, it will render the valuable natural resource
Shortwave completely useless for the Amateur Radio
service and nearly useless for the Broadcasting serv-
ice. FprEN 50561-1 undermines the liability to
protect Radio Services from harmful interference
which all members of the International Telecommun-
ication Union accepted by commitment to the „Radio
Regulations“ of the ITU, because they prescribe:
„S15.12 § 8 Administrations shall take all practicable
and necessary steps to ensure that the operation of
electrical apparatus or installations of any kind,
including power and telecommunication distribution
networks, but excluding equipment used for industri-
al, scientific and medical applications, does not cause
harmful interference to a radio communication serv-
ice and, in particular, to a radio navigation or any ot-
her safety service operating in accordance with the
provisions of these Regulations“.

EMC-nefnd ÍRA tekur undir þau sjónarmið sem
koma fram í grein Karls Fischer.

Rétt er að benda á að skv. staðlafrumvarpinu er gert
ráð fyrir nýtingu tíðnisviðs niður í 150 kHz. Gert er
ráð fyrir að merkisstyrkur á því tíðnibili geti orðið allt
að 66 dBµV. Þetta samsvarar um 2 mV merkisspennu
á línunni. Þessi spenna framkallar straum á rafmagns-
línunni sem veldur útgeislun. Inni á heimili er um að
ræða nærsviðsútgeislun enda er bylgjulengd um 1500

m löng á 200 kHz. Ríkisútvarpið sendir út á
langbylgju frá Gufuskálum á 189 kHz og er viðmið-
unarsviðsstyrkur á Reykjavíkursvæðinu um 70
dBµV/m. Með slumpareikningi er hægt að sýna fram
á að sviðsstyrkur raflínufjarskipta í nærsviði inni á
heimili m.v. 5 m fjarlægð frá útgeislandi vír er mjög
nálægt sviðsstyrk Ríkisútvarpsins. Það eru því líkur á
því að raflínufjarskipti geti truflað langbylgjusend-
ingar Ríkisútvarpsins inni á heimilum. Með hliðsjón
af því að þessar sendingar teljast hlekkur í almanna-
vörnum þjóðarinnar væri tekin nokkur áhætta af því
að leyfa slík raflínufjarskipti.

Niðurstaða

EMC-nefnd ÍRA mælir með því að fulltrúi Íslands í
staðlanefndinni CENELEC leggist gegn því að
staðlafrumvarpið FprEN 50561-1 verði samþykkt
sem staðall. Með innleiðingu búnaðar skv. þessum
staðli væri tekin mikil áhætta sem felst í því að stutt-
bylgjufjarskipti í þéttbýli truflist verulega og einnig
langbylgjufjarskipti sem snerta öryggi þjóðarinnar.
Það er mat ÍRA að nóg sé af öðrum handhægum
lausnum til innanhússfjarskipta svo að áhrif af því að
hafna staðlinum yrðu óveruleg.

Sæmundur E. Þorsteinsson, TF3UA,
formaður EMC-nefndar ÍRA

Háspennulínur úr flutningskerfi Landsnets. á Íslandi. Ljósmynd: Landsnet.is.



Ég var í Gautaborg í nóvember að heimsækja son
minn og fjölskyldu og fór að skoða Radiomuseet sem
er niður við höfninna í Gautaborg.Þarna er mjög gott
safn af gömlum útvarpstækjum alveg frá því að út-
varpssendingar hófust í Svíþjóð. Alltaf er gaman að
skoða þessi gömlu tæki sérstaklega að sjá stöðvarnar
merktar með nafni á skalann, minnir mann á gamla
daga. Þarna er líka gott safn af radiótækjum. Sendar

frá hernum, gömul mælitæki, skápur með gömlum
morselyklum og tveir uppsettir radíóamatöra sjakkar,
en þetta sést allt á meðfylgjandi myndum.Sjakkurinn
með gömlu tækjunum var ekki tengdur en þessi með
nýrri tækjunum var tengdur við loftnet a.m.k. heyrðist
í amatörstöðvum á 20 m bandinu þegar ég prófaði að
kveikja á stöðinni.

Fullt af herbúnaði er að finna á safninu

Skemmtilegt úrval morselykla

Amatörstöð með gömlum tækjum, fagur hljóðnemi

Ferð á radíósafn í Gautaborg

Heimir Konráðsson, TF1EIN

Á safninu er gott sýnishorn gamalla mælitækja

Höfundur lentur í „barnabílstól“
á Volvo bílasafninu í Gautaborg



Fyrir nokkrum misserum fór ég í sumarfrí til
Connecticut í Bandaríkjunum ásamt fjölskyldunni.
Sumarhúsið sem við dvöldum í er aðeins um 30 km
frá höfuðstöðvum ARRL í Newington í Connecticut.
Ég lét því langþráðan draum rætast um að heimsækja
þessa Mekku amatör radíós. Eins og menn vita er
ARRL við Aðalstræti 225 (225 Main Street) í Ne-
wington. Stöðin fræga W1AW er í eldra húsinu sem
byggt var á 4. áratugnum. Bak við húsið er all stórt
bílastæði og annað tveggja hæða hús sem byggt var í
upphafi 7. áratugarins. Það hýsir alla skrifstofustarf-
semi ARRL, þ. á m. þá starfsmenn sem skrifa og setja
upp QST og QEX. Í þessu húsi er einnig amatörstöð
fyrir starfsmenn ARRL, W1HQ.

ARRL býður upp á skoðunarferðir um húsakynnin
fyrir gesti sem eiga leið hjá. Gordon Horn, W2WTV
tók að sér að lóðsa mig og synina um húsakynnin,
sýna markverða hluti sem til sýnis eru í hillum og tala
við amatöra að störfum, en nærri allir starfsmenn eru

amatörar. Þarna er margt til sýnis, einkum þó tæki og
íhlutir frá fyrri tímum. Tvíburabróðir Oscars 1. er
þarna í hillu og stærsti morselykill sem ég hef séð,
líklega um metri að lengd. Hann var notaður á Suður-
skautslandinu og hafður af þessari stærð til þess að
hægt væri að senda með vettlinga á höndum og einnig
með fótunum.

Í anddyrinu er verslun þar sem boðið er upp á ýmsar

vörur merktar ARRL, t.d. boli, jakka, íþróttatöskur
að ógleymdum öllum bókunum sem ARRL gefur út.
Að lokum fékk ég að setjast í sjakkinn hjá W1AW.
Reyndar hefur W1AW þrjá sjakka sem kallaðir eru
“Studio”. Í stúdíói 1 er YAESU FT-9000D ásamt
magnara og rótor-stýringum. Ég beindi loftnetinu til
Íslands, stillti tækið á 14015 og kallaði CQ. Um hæl
kom svar frá DL og síðan kall frá OZ. Líklega varð
Daninn nokkuð hissa á því að fá “God Dag, hvordan

Loftnetin hjá W1AW eru stórkostleg, Siggi og Steini í forgrunni

TF3UA heimsækir ARRL

Sæmundur E. Þorsteinsson, TF3UA

TF3UA ásamt leiðsögumanninum Gordon Horn, W2WTV

Stór morslykill, og spegilmynd ljósmyndarans



er vejret” frá W1AW. Kunnugleg tilfinning gerði
strax vart við sig, þegar allt stefndi í “Pile-up”. Eng-
inn tími var að þessu sinni til að vinna úr því enda beið
fjölskyldan þolinmóð fyrir utan.

Á meðfylgjandi myndum getur að líta nokkrar
myndir frá heimsókninni.

73 de Sæmi, TF3UA

Í loftinu frá W1AW

TF3SB QRV á RTTY.

Fyrsta íslenzka [RTTY] amatörstöðin í heimahúsi
varð QRV þann 4. október 1977. En það var stöð
Sigurbjörns Þórs Bjarnasonar, TF3SB, þegar Doddi
hafði samband við TF3IRA (op. TF3KB). Doddi hef-
ur síðan haft RTTY DX QSO á öllum böndum, á
10–80 m. Önnur heimastöð fór einnig í loftið seint á
árinu 1977 á RTTY, en það var stöð Sæmundar Þor-
steinssonar, TF3UA. Klúbbstöð félagsins, TF3IRA,
hafði þá verið QRV á RTTY í rúm 3 ár.

(Heimild: CQ TF, 1. tbl. 1978).

80 metra spóla og toppur.

Hér að neðan er ljósmynd af illa farinni RM-80S 80
metra spólu sem var hluti af New-Tronics Hustler 6-
BTV loftneti TF3IRA.

Þegar loftnetið var tekið niður vegna uppsetningar
Butternut HF6V stangarloftnets fyrir SAC SSB
keppnina í október s.l., var vart byrjað að halla
Hustler loftnetinu þegar toppurinn féll af. Þegar loft-
netið var skoðað, kom í ljós að botnfestinguna vantaði
á spóluna og var hún gróin föst við stöngina. Tilgátur
manna eru helst, að göt á botni spólufestingarinnar til
að hleypa út raka, hafi með tímanum stíflast. Þannig
hafi vatn safnast saman inni í spóluhylkinu og þá þarf
vart að spyrja að
leikslokum.

Það er því góð
regla að yfirfara
loftnet a.m.k. einu
sinni á ári.

RM-80S er gefin upp
fyrir að þola mest

1kW PEP frá
framleiðanda.

Ljósmynd: TF3SB.



Fundur nr. 6 í stjórn Í.R.A. þriðjudaginn 27. janúar
2012 kl. 20:00 í Skeljanesi.
Mættir: TF3JB, TF3AM, TF3BJ, TF3UA. TF3EE

Fundur settur kl. 20:13.

1. Dagskrá samþykkt samhljóða

2. Fundargerð seinasta fundar samþykkt sam-
hljóða

3. Innkomin/útsend erindi
a) Um 220 ljósmyndir hafa verið teknar af eignum félags-

ins. Það þarf að búa til gagnagrunn með myndunum, rað-

númerum og fleiri upplýsingum. Þetta getur nýst m.a. til að

tryggja eignir.

b) – e) Jákvæð erindi frá PFS kynnt, sbr. dagskrá.

g) OZ fari til ira@ira.is. Sá sem sinnir því netfangi þarf að

prenta OZ blaðið út og setja það í hillur ÍRA. Staðgengill

ritstjóra CQTF skal segja frá þessu í ritstjórnarpistli næsta

CQTF. Ritari bjóði EDR að senda þeim CQTF í PDF formi.

4. Yfirferð verkefna
Varðandi keppnisstjóra ÍRA. Spurning hvort þörf sé fyrir

keppnisstjóra. Verksvið keppnisstjóra erlendis er oftast

það að sjá um keppnir þeirra eigin landsfélaga. Margar

grúppur hafa orðið til hér á landi. Keppnisstjóri hér gæti þó

fylgst með keppnum og hvatt félagsmenn til þátttöku í þeim

og að taka saman niðurstöður keppna. Málið verður áfram

til skoðunar hjá stjórn.

5. Staða félagssjóðs
Staða félagssjóðs er nú góð. Ógreidd árgjöld nema nú um

230 þús. og frá því í fyrra um 100 þús. en þeir félagar sem

ekki greiddu í fyrra verða felldir út bráðlega.

6. Aðalfundur 2013
Fundurinn verður 18.maí nk. að Hótel Sögu, í Snæfelli.

7. Heimasíða og spjall ira.is.
Heimasíðan er nú keyrð á sýndarvél hjá 1984.is. TF3CY

eru færðar bestu þakkir fyrir góða vinnu að hýsingarmálum

síðunnar og vinnu hans við hana.

8. Umfjöllun í RÚV um amatör radíó
ÍRA er afar þakklátt RÚV fyrir umfjöllunina sem var mjög

skemmtileg og fróðleg. Þakklæti okkar hefur verið komið á

framfæri við þáttagerðarmenn.

9. Drög að vetrardagskrá 2013
Nú eru drögin tilbúin og dagskráin er metnaðarfull. Sam-

band hefur verið haft við alla fyrirlesara og er búist við

mjög áhugaverðum erindum.

10. Námskeið til amatörprófs
Nú hafa skráð sig 13 þátttakendur á námskeið. Vonast er til

Fundargerðir stjórnarfunda

Óunnin verkefni sem ákveðin voru á fundinum og fyrri fundum:

Verkefni Dags. Ábyrgð Lok

Hugmyndir að reglum um keppnir frá félagsstöð 6.11.2012 BJ, TNT 27.12.2012

Ljúka við eignaskrá G, EE, SG

Taka saman hugm. um endurvakið embætti keppnisstjóra 30.5.2012 27.12.2012

Fundargerðir í Google Docs 30.5.2012 UA

Færa hýsingu www.ira.is heim til TF3CY 5.7.2012 CY 27.12.2012

Kaupa nýjan disk og UPS í hýsingartölvuna 5.7. 2012 UA? 27.12.2012

Taka saman kynningarefni um Amatör radíó 6.11.2012 Allir 27.12.2012

Finna umsjónarmann námskeiðs 6.11.2012 JB

Taka saman verksvið keppnisstj. á öðrum Norðurlöndum 6.11.2012 JB 27.12.2012

Hringja í félaga sem ekki hafa netfang 27.12.2012 JB, AM, UA, BJ

Finna keppnisstjóra ÍRA 27.12.2012 Allir

Vinna að námsefnismálum 27.12.2012 JB, UA, BJ

Finna nýjan ritstjóra CQTF 27.12.2012 Allir



að fá aðstöðu til námskeiðshalds hjá HR og hafa menn

skynjað góðan vilja fyrirsvarsmanna þar. Formaður gróf

upp „Radio Amateurs Examination Manual“ frá maltneska

félaginu, MARL, sem gæti nýst okkur sem námsefni.

11. CQTF
Rætt um ritstjóramálin. Stjórn þarf að finna nýjan ritstjóra

fyrir blaðið. Mjög miklu munar að njóta vinnu TF3VS við

uppsetningu blaðsins.

12. Önnur mál
TF3AH eru færðar þakkir fyrir gjöf hans sem er 12“ skjár

frá Hitachi.

Að gefnu tilefni er hér fært til bókar að öll störf fyrir ÍRA

eru unnin í sjálfboðavinnu. Félagið hefur aldrei greitt

mönnum laun. Stjórn félagsins er hins vegar heimilt að

senda fullrúa sína á þá fundi sem hún telur vert að sækja og

þjóna hagsmunum félagsins.

Félagsmenn sem ekki hafa netfang og heimabanka: Lagt

er til að hringja í menn á listanum og spyrja þá að netfangi

þeirra. Þeir sem ekki hafa netfang munu fá efni frá félaginu

eftir öðrum leiðum en gegnum fjarskiptanet.

Fundi slitið kl. 22:00

Sæmundur E. Þorsteinsson, TF3UA

Ritari ÍRA

Bókahorn CQ TF
Eftir Jónas Bjarnason, TF3JB

Til umfjöllunar: ARRL‘s Low Power Communication.

Höfundur: Richard Arland, K7SZ

Útgáfudagur og ár: Fjórða útgáfa, 10. apríl 2012.

Stærð: 312 bls., í brotinu 18x23 cm.

Bókin skiptist í sex meginkafla, sem fjalla í aðal-
atriðum um eftirfarandi efni:

• Helstu atriði að hafa til hliðsjónar í QRP vinnu
(jafnt fyrir nýja sem reynda leyfishafa).

• Yfirlit yfir QRP tæki og búnað á markaði og til
heimasmíða.

• Loftnet fyrir QRP afl (heimaloftnet, ferðanet og
hönnun loftneta sem eru lítt áberandi).

• Ráðleggingar um hvernig best má ná árangri í
loftinu á QRP afli (m.a. í alþjóðlegum keppnum,
með notkun tilgreindra tíðna á HF böndunum
o.m.fl.).

• Kafli um neyðarfjarskipti með tilliti til QRP afls.
• Skilyrði til fjarskipta með tilliti til QRP afls (m.a.

skilyrðaspár).

Í grundvallaratriðum er bókin skrifuð fyrir breiðan hóp
QRP fólks, þ.e. allt frá leyfishöfum sem ekki hafa
mikla reynslu af QRP vinnu til þess hóps sem hefur
verulega reynslu af QRP notkun. Það sem gerir þessa
bók mjög sérstaka er, að allt sem fjallað er um er út frá
sjónarhóli QRP notkunar. QRP afl hefur mjög rutt sér
til rúms á amatörböndunum síðustu tvo áratugi,
sérstaklega eftir að stafrænar tegundir útgeislunar
komu til, svo sem PSK31, WSPR og JT65. Í annan

stað, eru yfirburðir QRP ótvíræðir þegar kemur að
ferðalögum, þar sem yfirleitt fer lítið fyrir
búnaðinum.

Niðurstaða. Bókin ARRL‘s Low Power Communi-
cations; The Art and Science of QRP hlýtur meðmæli
Bókahorns CQ TF. Athyglisverð og vel skrifuð bók
sem á erindi við alla leyfishafa sem áhuga hafa á QRP.

Um höfundinn. Richard H. Arland, K7SZ, hefur
verið leyfishafi frá árinu 1963 og QRP maður frá
árinu 1965. Hann er rafmagnsverkfræðingur að
mennt. Auk þess að skrifa bækur um QRP málefni,
var hann ritstjóri QRP dálks QST frá 1980-1983.
Hann hefur líka verið afkastamikill greinahöfundur,
og m.a. skrifað í QST, CQ Magazine, QRP Quarterly,
Popular Communications og World Radio.

Verð. Bókin kostaði $24.95 til félagsmanna ARRL
($27.95 til annarra) frá ARRL í Bandaríkjunum í
nóvember 2012. Miðað við gengi á dollar á 130 ISK
(greiðslukortagengi í janúar 2013) kostar bókin um
3.300 krónur í innkaupi. Hún er jafnframt fáanleg í
bókabúðum RSGB og DARC (og víðar) en er þá
heldur dýrari (um 4.000 krónur) í innkaupi en líklega
ódýrari í flutningi til Íslands.



ARRL DXCC staðan

TF3Y leiðir áfram, bæði í blandaða flokknum og á
morsinu. Gulli, TF8GX, varð á árinu sá þriðji til að
komast yfir 300 landa múrinn. Hann heldur auk þess
forystunni á SSB listanum. Þorvaldur kemur nýr inn á
RTTY/Digital listann en Billi, TF5B, uppfærir myndar-
lega og er efstur þar. Flest allir hafa uppfært frá því fyrir
ári en röðin hefur lítið breyst. Mætti fjölga dálítið í
RTTY/Digital flokknum – næg er virknin sýnist mér.

Sem fyrr eru menn hvattir til að taka þátt í leiknum.
Ætti að vera auðveldara með LoTW og með viður-
kenndan (ARRL) kortaskoðunarmann í túnfætinum.
Vitað er af mönnum sem lúra á kortum með glæsi-
legum DX samböndum og/eða eru að í DX þegar við
hinir sofum.

Seltjarnarnesið er frábært QTH. Ljósmynd: TF3DC.

DX-hornið

Óskar Sverrisson, TF3DC

DXCC Mixed DXCC CW DXCC Phone DXCC RTTY/Digital

TF3SV (SK) 349 TF3Y 278 TF8GX 286 TF5B 163

TF3Y 325 TF4M 248 TF5B 283 TF3Y 110

TF8GX 301 TF3DC 244 TF4M 233 TF4M 100

TF5B 292 TF8GX 218 TF3G 130

TF4M 287 TF2JB 137 TF2JB 107

TF3DC 270 TF3G 124 TF3IRA 102

TF3IM 226 TF3IRA 102

TF2JB 200

TF3G 176

TF3IRA 135

TF2WLC 106

Af vef ARRL 4.1.2013

Yngvi, TF3Y, fékk 5BDXCC viðurkenningu sína fyrir rúmum 30
árum. Á árinu 2012 fékk hann áritun á hana um að hann hefði
staðfest DXCC á 12m þ.e. þriðja og síðasta WARC bandinu.
Yngvi hefur þar með DXCC á 8 böndum.



DX árið 2012 – Litið um öxl

Skilyrðin fóru almennt talað batnandi á árinu 2012.
MUF-ið var hærra og tíu og tólf metrarnir komu
sterkar inn. Allir voru ánægðir með það, nema
kannski Top-band harðjaxlarnir. Joe Reisert, W1JR,
Íslandsvinur og maraþon DX´ari telur að um 290 lönd
af DXCC listanum hafi verið virk á árinu 2012 svo
næg voru tækifærin. Eftirminnilegir og langþráðir
DX leiðangrar voru farnir til Yemen, 7O6T, og Mal-
pelo, HK0NA, svo þeir helstu séu nefndir. Báðir með
hátt í 200 þús. QSO. Flestar TF stöðvanna á listanum
hér að ofan (þ.m.t. félagsstöðin okkar) náðu þeim
báðum eins og fletta má upp á heimasíðum
leiðangranna.

Gulli, TF8GX, fékk á árinu sérstaka DXCC viðurkenningu í tilefni
af 75 ára afmæli DXCC árið 2012. Ekki er útilokað að fleiri félagar
hafi fengið slíka viðurkenningu en vitað er að Óskar, TF3DC, fékk
sams konar viðurkenningu á 50 ára afmæli DXCC árið 1987.

Yemen, 7O6T, var DX
leiðangur ársins 2012

að margra mati.

Andy, UA3AB, lét sér ekki nægja að taka þátt í Yemen
leiðangrinum í maí heldur mætti síðan í Otradalinn til að taka
þátt í CQWW í nóvember með alþjóðaliðinu TF4X. (tf4m.com)

Villi Kjartans, TF3DX, var sigurvegari TF-útileikanna 2012.
Lærdómsríkt er að fylgjast með hvernig þessi þrautreyndi DX´ari
ber sig að í DX.

Orðsending frá TF Í.R.A. QSL Bureau.

Þegar QSL kortum er skilað til útsendingar, eru félags-

menn beðnir um að raða þeim og flokka almennt eftir

löndum. Til viðbótar, er ákjósanlegt að skila kortum til

Þýskalands flokkuðum eftir forskeytum, t.d. DJ, DK, DL

o.s.frv. og kortum til Bandaríkjanna eftir númerum kall-

svæða, þ.e. A1, K1, W1 o.s.frv. saman.

Ákjósanlegt er að nota skilagreinar kortastofunnar og

láta fylgja með með öllum kortum. Þær liggja frammi í

QSL herbergi félagsins í Skeljanesi (vinstra megin við

QSL skáp). Þær eru ókeypis ásamt áprentuðum A-5 um-

slögum. Félagsmenn sem eiga óhægt með að mæta í

félagsaðstöðuna eða félagsmenn búsettir úti á landi, geta

sent QSL stjóra tölvupóst (eða hringt) og fengið QSL

gögnin send í pósti.

Þeir sem skila kortum í móttökukassann í Skeljanesi

geta valið um að láta kortagjald í reiðufé fylgja með í

umslögum eða lagt það beint inn á bankareikning Korta-

stofu Í.R.A., kt. 610174-2809. Reikningsnúmer er: 0114-

26-010059. Gjald fyrir hvert kort er 9,50 krónur og hefur

gjaldskrá verið óbreytt frá 4. febrúar 2012.

73 og góðan DX,

Mathías Hagvaag, TF3-Ø35,

QSL stjóri Í.R.A. fyrir útsend kort.

DAGS. TÍMI

(GMT)

KEPPNI TEGUNDIR

MERKJA

QRG

2.feb. 1600-1900 AGCW-DL Handtasten-Party 80m CW HF

3.feb. 0000-0400 North American Sprint CW HF

3.feb. 0700-1600 Februar-QSO-Party 2012 CW/SSB/Digi HF/VHF/UHF

9.feb. 1100-1300 ASIA-PACIFIC Sprint Contest CW HF

9.feb. 0700-1100 VFDB-Kontest, Teil 1 und 2 SSB HF

9.-10.feb. 0000-2359 CQ WPX RTTY Contest RTTY HF

9.feb.-10.feb. 1200-1200 PACC Contest CW/SSB HF

9.feb.-10.feb. 1200-1200 KCJ Topband Contest CW HF

9.feb.-10.feb. 1400-0200 YLRL YL-OM Contest CW/SSB/Digi HF/VHF/UHF

9.feb.-10.feb. 2100 -0100 RSGB 1,8 MHz CW Contest CW HF

12.feb. 1700-2100 FISTS Sprint Contest CW HF

20.feb. 2100-2100 Russian WW PSK Contest PSK HF

16.-17.feb. 0000-2400 ARRL International DX Contest CW HF

22.-24.feb. 2200-2200 CQ World-Wide 160m Contest SSB HF

23.-24.feb. 0600-1800 REF-Contest SSB HF

23.-24.feb. 1300-1300 UBA DX Contest CW HF

23.-24.feb. 1800-0600 North American QSO Party RTTY HF

24.feb. 0900-1100 HSC-Contest (Pause von 1100-1500) CW HF

2.mars 2000-2359 Open Ukraine RTTY Championship (Teil 1 und 2) RTTY HF

2.-3.mars 0000-2400 ARRL International DX Contest SSB HF

3.mars 0700-1100 UBA Spring Contest CW HF

3.mars 1100-1700 DARC 10-m-DIGITAL-Contest DIGI HF

3.mars 0800-1159 Open Ukraine RTTY Championship (Teil 3) RTTY HF

5.mars 1900-2100 YL-CW-Party CW HF

9.mars 1200-1700 DIG QSO Party SSB HF

9.mars 1400-2000 AGCW-DL QRP Contest CW HF

10.mars 0000-0400 North American Sprint RTTY HF

10.mars 0700-1100 DIG QSO Party SSB HF

14.mars 1900-2100 YL-Aktivitäts-Party Fonie HF

15.mars 1900-2100 YL-Aktivitäts-Party Fonie VHF/UHF

16.mars 1300-1830 Mecklenburg-Vorpommern-Contest alle HF/VHF/UHF

16.-17.mars 1400-1800 AGCW-DL VHF/UHF-Contest CW HF/VHF/UHF

16.-17.mars 1200-1200 DARC HF-SSTV-Wettbewerb SSTV HF

16.-17.mars 1200-1159 Russian DX Contest CW, SSB HF

16.-18.mars 0200-0300 BARTG HF RTTY Contest RTTY HF

17.mars 0000-0400 North American Sprint SSB

25.mars 1800-1900 DIG-PA Contest alle HF/VHF/UHF

30.mars 0800-1300 Baden-Württemberg Aktivität (BWA) SSB, CW HF/VHF/UHF

30.-31.mars 0000-2359 CQ World-Wide WPX Contest SSB HF

1.apríl 0600 - 0900 Deutschland Contest des DTC e.V. CW HF

6.-7.apríl 1200 - 2359 QRP- ARCI Spring QSO Party CW HF

6.-7.apríl 1500 - 1500 SP DX Contest CW, SSB HF

6.-7.apríl 1600 - 1600 EA RTTY Contest RTTY BAUDOT HF

6.-7.apríl 1400 -1400 DARC /VHF/UHF-QRP-Wettbewerb alle VHF/UHF

13.apríl 1200 - 1700 DIG QSO Party CW HF

13.apríl 1600 - 1959 European Sprint Kontest CW HF

13.-14.apríl 0700 - 1300 Japan International DX Contest CW HF

14.apríl 0700 - 1100 DIG QSO Party CW HF

2100 - 2100 Yuri Gagarin International DX Contest CW HF

20.apríl 1600 - 1959 European Sprint Kontest SSB HF

20.-21.apríl 0500-1700 YU DX Contest CW HF

2100 - 2100 Holyland Contest CW, SSB, Digital, Mixed HF

20.apríl 0000 - 2359 TARA Skirmish Digital Prefix Contest Digital HF

20.apríl 0500 - 0859 ES Open Championship CW, SSB HF

24.apríl 0700 - 1100 UBA Spring Contest SSB HF

27.-28.apríl 1200 - 1200 SP DX RTTY Contest RTTY HF

27.-28.apríl 1300 - 1259 Helvetia Contest CW, SSB, PSK, RTTY HF

28.apríl 1700 - 2100 BARTG Sprint 75 RTTY HF

29.04.-04.05. 0000 - 2359 EUCW/FISTS QRS PARTY CW HF/VHF/UHF

Keppnisdagatal radíóamatöra, febrúar–apríl 2013

Heimild: http://www.darc.de/referate/dx/contest/kalender/ – Þar eru einnig nánari upplýsingar og krækjur.

